
 
 في حب مصر

 شطوط الحلم والحوادیت

  ٣٧ وصولا لـ   ٧٦ كتب قصائده ردا علي ھزیمة 



  ) في حب مصر (  وكان لتعبیر  ٥٧ ونشر في بیروت  ...  

 صدي سحري في مصر والعالم العربي فاحتفظت

 بالعنوان التاریخي

 

 یــا مصـــر

 ساعیونك شموس الصباح والم

 والعمل ..  غیطان الحنان   وحضنك

 واسمك یا مصر اللي ما بیتنسي

 بالأمل ..  یداوي الاسي والشقا

 یا قطر الندي یا طراوة الصباح

 یا طعم الكلام والحنان والقبل

 أشوف ابتسامتك ندیة وخضرا

 علي وش طفلة تھون الجراح

 واسمعھا تضحك في صوت السلاح

  ! تھون المصاعب واھد الجبل

  

 مواویل مصریة

 ــ  ١ ــ 

 

 صابر یا جمل المحامل یاما ع الجمال

 طالع ونازل بفاسك في الصخور اجیال

 كافر لما یتمكن ..  والجوع مالوش قلب



 والصبر قتال إذا لو ما خلقش رجال

 ونقول یا لیل ویا عین

  .. صبر الرجال محدود یا دمعة الأطفال

 ــ   2   ــ

 لسندالودقة فوق الوتد والتانیة ع ا

 ودقة مع بعض یبقي المستحیل ممكن

 القوة نار وحدید والسر في العمال

 واضرب یا مصري بسر القوة واتمكن

 ونقول یا لیل ویا عین

  ! الفجر یضوي جوه فرن الحدید

 ــ   3   ــ

ي یا مصري بحر اللیل بموّالي  وعدِّ

 قبّل وبحّر وفكر كل بال خالي

 انت رویت الغیطان والأرض ونشیتھا

یتھا ّ  وانت حییت الصحاري والجسور عل

 والمیھ خلیتھا تزحف تطلع العالي

 كمل بایدك وقلبك سكة شقّیتھا

 ونقول یا لیل ویا عین

 في كفوف ایدیك المستحیل ممكن

 ــ   4   ــ

 بالاید مع الاید والقلب ویا القلب

 نقدر نخطي سوا نقدر نواجھ الصعب



 في حضن شطك یا نیل البذرة ما بتموت

 وواحد سوا تخضر بذرة شعب واحد

 ونقول یا لیل ویا عین

  .. ع الشعب لما سوا یشق الطریق الصعب

 ــ   5   ــ

 الكلمة م القلب توصل قلب اصحابك

 وندفي بعض أن قعدنا معاك علي بابك

 یاللي انت وحداني فكر تلقي في الصحبة

 مستقبل الدنیا واسأل لمة احبابك

 وتقول یا لیل ویا عین

  .. طریقھم ھو حلم الشعب علي رفاقھ

 ــ   6   ــ

  .. وكان الطریق یا أولادي صعب طویل

 ولابد یا مصر تبقي جنة وھّابة

 وشط النیل    وعشان یكون النیل

 غلابة   كوني یا اید المصري

 ونقول یا لیل ویا عین

 وشھدا ع المیدان واردین ..  علي شھدا رحلوا

 ــ   7   ــ

 بحرة في الریحفي الریح تعدي المراكب م

 یفرحوا المجاریح ..  ترتاح قلوب الصبایا

 عدیت بحور الشقا ونزلت بحر الناس



 عشت الصباح زقزقة عشت المسا بإحساس

  ... غزلتھا تباریح ..  ورخیت حبال المحبة

  ... وھیلا ھیلا ھوبة یا مقدافي

 عدیت علي شوك الشطوط وأنا حافي

  ... نسانیة الوِرْد والتسابیحوالإ ..  شوق ا لیتامي برُدتي ولحافي

 ونقول یا لیل ویا عین

  .. علي سكك یاما للحریة أخذتنا

 ــ   8   ــ

 حتي الغریب یلقي الأمان في الصحبة

 وقلب لاصحاب ساعات أوْفي من القربي

 وسكة صعبة تھون لو تلقي صاحب صدیق

 یمسح عینیك م الأسي ویھوّن الغربة

  ... ونقول یا لیل ویا عین

  ... صدیق في الطریق ع الحلوة والمرّة علي

 ــ   9   ــ

 یا فن یا فرْح یا أحلام ..  یا حضن دفیان

 قرّب ما بیناتنا ..  یا منقد النار دفا

  .. قرّبنا من بعض تحكي نوْصل الأیام

 وخللي ضّي الصباح یفرش في ساحاتنا

 ونقول یا لیل ویا عین

  ... علي خطوتین بینّا یبقوا خطوتین قدام

 ــ   10   ــ



 أتر القدم یشھد علي أصحابھ

  ... والمستحیل یخضع لطلابھ

 نار ویقین ..  یا مصري فجّر لیالي الكذب

  ... النصر في كل حین یفتح لك أبوابھ

 ونقول یا لیل ویا عین

  ... علي كلمة مصریة واضحة مش مواریة

 ــ   11   ــ

 الناس تشیل الأرض ..  الفاس یشق الغیطان

  ...  صوت الفلاحین بالفَْ◌رضویعلا

 تحت التراب أشلاء ..  وسْط الجناین بلابل

 بالأسماء ..  والدم تحت الرمال یندھنا

 وسط اللیالي المظلمة ینده علینا

 م الأرض یعلا للسما یملي عینینا

  .. ویسد باب المرحمة لو یوم نسینا

 قوم بدل الفاس بسیف قوم عمر المدفع

 الدار تعود ترجعغریب    آن الأوان یا

  .. سینا وشطآن الخلیج یا بلادي

  ... والبیارات والزتون والدم بینادي

  .. یا مصر قومي وافردي جناحاتك

  .. قومي انفضي القھر قومي رجعي الشھداء

 ــ  ٢١ ــ 

 یا حراتین البراري یا ضاربین الطوب



 یا نقاشین الصور یا نساجین التوب

 ین السلامیا خلاقین الحضارة یا بنّای

 یوم تملكوا الكلمة یبقي لكم تاریخ مكتوب

 ونقول یا لیل ویا عین

  ... في البدء كان العرق

 ــ   13   ــ

 یا قلب یا مقھور في كل مكان

 یا قلب یا مقھور ..  بانادیك بطول الزمان

 ورفعتھ علي عمدان ..  فتّت قلب الجبل

ّیتھ قصور وقبور  وقدرت ع الصخر عل

ّك الإنسان ..  ثورباحلم بیوم ح ت   .. وتمل

  ... تبقي ف كافة الأوطان ...  وضحكة الطفل

  ... غایة الشعر والمواویل ..  غنیوة الصبح

 ونقول یا عین ویا لیل

  ... غیط الدم شمس ونور   الحلم زھرة في

 ــ   14   ــ

  ... یاللي قریتوا تاریخ الدنیا وعرفتوه

 هوعشقتوا مصر وترابھا ع الكتاف شلتو

 غیطھا وشجرھا انتو اللي خضّرتوه   وزرعتوا

 یاللي نشیتوا المكن والنھر حوّلتوه

 درس التاریخ یا حبایبي ھو باب بكره

  .. تنسوه ..  یا حسرة الدنیا لو درس التاریخ



  .. لا نقول یا لیل ولا عین

  !   ح تموتوا ــ لا تبقوا ــ لا ع البال ولا الفكرة

 

 صور وحوادیت مصریة

  ... أیام كانت

 

  ... كنا صغار یاما

  .. لعبنا فوق السواقي والسطوح یاما

  .. طیرنا مع الزغالیل عصفورة ویمامة

 والطین    غطسنا ویا الضفادع في البرك

 للمیادین ..  مدینا خطاوینا ویا الحارة

  .. ماء الترع زي النبات خضرنا

 زھر الكافور عطّرنا ..  حبأ الجسور

  .. لسكك بحترناطرح السجر فوق ا

 ضي القمر سھرنا ..  ضي الفانوس

 نعصي كلام الأم

 نعصي كلام الخال

 غناك الصبي في كافة الأحوال   نسمع

 في قلبنا یرتعش فرحك وآھاتك

 تسقینا م الحكمة وتقدرنا ع الأحمال

  .. نفرش لك الضحكة سكة ونشرب الأحزان

 كنا النسیم الرطیب نتشاقي في الأجران



 وبنا نبْع الضي یا عنینابكریة یا قل

  .. یا رجِل مدي الخطاوي واتنفض یا لسان

  .. خللي الغناوي العسیرة تلحق الأحلام

 وتحت زْرقة سماك العمر بیعدي

 أنزل بحور الھوي وارمح في ودیانك

  .. وارجع لك ..  تاخدني سكك الأمل یا مصر

 ترمیني ریح الألم

 أمشي وأنا شایلك

 في كل سكة وغربة

  .. داري وزادي ومیتي والمال بتبقي

  .. وانتي الكلام اللي یجعل قصتي تنقال

 غیر خال   من ..  غیر عزوة   طول عمري یا بلدي من

ُربي  وانتي یا مصر الصحاب والأھل والق

  .. ترحال ..  وانتي بیتي وأماني بعد طول

  

 السندبــــاد

 

 مركب وحیدة مبحرة في البحر

  !.. اللولي؟ والا عقود ..  رزق العیال

 ......  

  .. الصیادین بین العشش ندھوا لي

 قعدنا جنب النار



 غزلنا حبل الود والأشعار

 حلمت بالسندباد

 وبالمراكب معطرة بالقرنفل

 حسیت في حلقي حرقة الجنزبیل

  ! حمّلت یاما سفینتي م البھار والفلفل

 .......  

 الزمن نساي :  الصیادین قالوا

  ..! ودار الشاي ..  دار الكلام بینا

 مركب وحیدة مبحرة وتایھة

  !.. إزاي؟ ..  ناكرة طریق المینا ترسي

 ........  

ّوني   ... الصیادین في الدرْوة دف

    أخدوني ردوني لحضن الدار

ّفت أطیار معدیة  فوق المواني ول

 واللیل قمر ونجومھ مصریة

 وبالأمل عشوني ..  قادوا عشاني النار

 ا ودار حوالینادار الكلام بینّ 

 طیر البحور زعّق في حضن السما

  .. والغاب صلب عوده وصمد للریح

  .. ضحك الكلام في عنینا ..  طلع القمر

  .. الصیادین شبكوا الأیدین في إیدینا

  .. مركب وحید كانت في عرض البحر



ّولي ...  رزق العیال  والل

  .. الصیادین دلوني لما قالوا لي

  ..! و الأمان والمیناھ ..  قلب الرجال

  ) معتقل طرة مارس  ( 

 

  ... الحلم الأخضر

 

  .. رفرف یا قلبي محبة علي شوارع بلدنا

  .. وعلي الحواري القدیمة كون أمل وحنان

  .. وخد في حضنك ولادنا ..  وافرد یا صدري جناحاتك

  .. وكون في حر الصحاري لشعبنا البستان

  .. فرحان بك عاش ..  حد یا مصر   ولا زیّي

  .. ولا حد قدي قاسي م الأحزان

 ....  

 لو تطلبي لولي البحور یا حبیبتي

  .. وانزل لك ..  اشق موجھا لو جبال   

  .. ومن رموش المستحیل أغزل لك

  .. حریرك السلطاني

  .. لو تطلبي القمرة أطیر بحصاني

  .. النجوم واطلع لك    أطیر في أحضان

  .. الحوادیتواجیب لابني وابنك 

  .. البنیان   وابني عشانك عالِي



 ....  

 دانا یا حلوة ابتسام الخضرة في الفدادین

 في قلبي قدرة وعزة شعبنا وف دمي

  .. ملایین ..  قوة أیدین الفلاحین

  .. قوي أنا كمثل الطین

  .. لكن في بعض أحیان

  .. بیھزّني الحرمان

 یرعشني خوف الظلم والنكران

 إنسانيطعم الخجل 

  .. مالح ــ لكن إنساني

  .. بأحس أني ضعیف

 وأحسّني خایف

  .. باخاف یا حلوة تلفّني أحزاني

اني  باخاف أتوه فین ما الطریق ودّْ

 وینكروني الناس

  .. أنكر أنا حسِي

 خدیني من نفسي ..  مدي الأیدین یا حبیبتي

 ورشرشي علي سكتي الحریة

  .. ردي علیھ ثیابي واغسلي الأحزان

 ....  

 عیني یا لیلي ع اللي كان یاما كان

 عیني یا لیلي ع اللي بكرة یكون



 أحلم یا قلبي واسبق الأزمان

 یاما ح تیجي أیام تروح أیام

ُرقة  ولا یبقي في الدنیا عذاب ولا ف

 ولا دموع في السر قھر وحرقة

 یاما ح تیجي أیام

 تروح أیام

 لا موت علي سھوة یا حلوة ح یبقي

  .. ینّا حدید قضبانولا یبقي ما ب

 واخدك وأطیر بك في الخلا بحصاني

 تتھدّم الزنزانة والسجان

  ... وتصھلل الخیالة والفرسان

  ... وأحس أیام الصبا من تاني

  .. بحفاني ..  أشرب من النبع القدیم

  ... واھتف بعزم القلب في المیدان

  .. غیر ما احس العجز والنقصان   من

  ... أنا باحب الشعب

  ! وباحبك

  )معتقل طرة مارس ( 

 

 عیني وقوة لإیدیھ   یا ضي

 

  .. یا فلاحین



 یا زارعین الحلم في ضلوع الحجر

 غراسین   یا

  ! یا مشوقین للفجر أحلام البشر

 ازاي حالكو؟

  ! ازاي حال أم العیال؟

 والشافعي والجارحي وآمال؟

 والجسر والحوض اللي ع البحر القدیم؟

 س والسبخایة وغیطان الدومین؟غیط الخمُ    ازاي

 موالي شارد ع الغیطان زي النسیم

 جاي من بلاد الغربة مع ریح الفلا

 یحجل علي كتاف الغیطان وفي الخلا

 یركع قصادكم كما ركع الولي ساعة صلا

 قدام تباریح السنین

 یغسل بدمعھ كفكم

  ! یستغفر الزمن القدیم

 .....  

 یا مغربین ومشرقین وسط الجبال

 مقدفین ل للقمة في بحور المحالیا 

 حاف    باللقمایة ..  ومعشمین الولد بالھدمایة

  .. یا عاصرین قلب الجفاف خضرة وحنین

 زي المطر علي كل أرض مشققة

  ... متغربّین



 زي السحابة في السنین الضیقة

 ودوارین بین السكك من الواحات للغردقة

 من كیما لعتاقھ لشبرا لمشتھر

  .. علي نغم الشقا مسھرین اللیل

 غنوتي   قلبي الصغیر

  .. المكن    عالیة كما عالیة صفافیر

 شایلة ھموم اللیل علي دروب الزمن

 تضحك لكم

 ضحكة رغیف القمح في حلْق الكانون

 وتدق أبوابكم بكفین معروقین

 تنده لكم

 یا اسطوات یا مقنفدین في الدكانات الضیقة

 حبة رقیقةمواویل م ..  یا ملھمین قلب التعب

 تسري كما دخان حزین

 ترسم علي الجدران خیال الفوانیس

 وتمد ضلي ع الرصیف

 غیر ونیس   من

 أحلم بأنّي ف حیكم

 اللیل عصیر قلبي الضعیف   باسقي عطاشي

  .. وافرقھ في حبكم رغیف رغیف

 یا ملاحین بحر السویس

 یا مكتفین موج العواصف في الھویس



 أمواج البحور ..  فوق كفكم نشفت جبال الملح

 وبتحلموا ببدر البدور

  .. ترجع معاھا الحنة للولد العریس

 ......  

 فردت قلبي قلوع في ملقف حبكم

 قطّعت في بحاركو المراسي والحبال

 وغنیت لاربعین مواویل طوال    غنیت لرمانة

  .. إیھ اللي باقي من الكلام

 من بعد ما رفرف علي سطح الغریب طیر السكات

  .. قوا الخلان وخلْیت الساحاتواتفر

 غطیس   وحط فوق بحر الزیتیة لیل

 باحلم بكم

 نغزل سوا الفجر النمیس

 ھدمھ وقمیص

 لصبیة في الغْربة بتحلم بالعریس

 وولد بیتھجي أساطیر القلم فوق الورق

 وعجوز بیحلم لیل نھار

  .. إنھ ف لھیب النار وفي بحور العرق

  ! شوف السویسح یصحي من تحت التراب تاني وحی

 

 علي عتب بكرة

 ابني لبس مریلتھ



 حضن كتابھ

 وفرد درعتھ علي الآخر ونزل السلالم

  .. ــ تروح وترجع سالم

 شایف الزمن علي خطوتك یتلفّت ..  

 ولمحت بكرة ف عیونك ..  

 فاتح لنا أبوابھ ..  

  .. ابني وصحابھ أغاني ع الطریق ماشیین

 ....  

  .. لي عن الأیامكان جدي یا ابني بیحكي 

 كان نفسھ ..  كان یاما كان

  .. یعرف حروف الكلام

 كان نفسھ ..  كان یاما كان

 یرتاح ویاخد نفسھ

 ویلمسك بایدیھ ..  یطول زمانھ

  .. یلحق زمانك

  ! ویلمح ضحكتك بعینیھ وبودانھ

 ....  

 مع السلامة یا جدي

 یا عطر شجر السنط والجمیز

 ریا ریحة المنقد وطعم الفطی

 واللبن والعجوزة «  كیاك »  وقشطة

  ... وعرق المعیز



 كلامك وصیة شایلھا في قلبي

 جدور النباتة تشیل السّبل » 

  «! وطین البراري بیطرح أمل

 .......  

 وآدي ابني شایل كتابھ الصغیر

  .. وقلمھ الصغیر

 وعارف حكایة الأمیرة الجمیلة وشاطر حسن

 الصغیرة ..  وماسك بایده الحریر

 عصایة التاریخ

  .. وواقف علي بوابات الزمن

 قصیر ..  وماشي قصّیر

 في طولھ القصیر القصیر    بیصلب

  : ویقرا الكلام اللي یاما سمعتك یا جدي تقولھ

  .. علي اسم مصر

 ویقولھ    ابني بیتھجي الكلام

 عرف لحد الألف بكرة یقول البیھ

 وبعد بكرة حیطلع للقمر ویطولھ

 م الأول لحد البیھویكتب الكلمة 

 ...  

  « المیم »  أحلي ما ینطق في الكلام

 من بعدھا تامین «  راء»و «  صاد»و

 أمنا والعزوة ..  العزیزة «  مصر » 



 ھي الكلام یا ابني وھي سلاحك

 ھي ابتداك ھي انتھاك وفلاحك

 والحنیة ...  ھي الحنان والحب

  ... وھي برضة المرحمة والدین

  ! دي للغنا معانیھواسمھا یا ابني ی

 

 بكائیة سلمان الجارحي

 

 فاتت سنین یا عیوني ..  فاتت سنین ع الفرقة

 وولادي لم دلوني ..  مرار في قلبي وحرقة

 أفتح وارد الباب ..  سھرانة أعید حوادیتھ

 في لمة الأصحاب ..  متشوقة لحدیثھ

 یا عروسة نوحي وغني ..  القمح بات مستني

 ولا عرفنا مزاره ..  لامِنّة كَن ف داره

 والشمس مش شموسة ..  فوق الرمال كان ماشي

 في عمره زي السوسة ..  غشیم ضباشي   والموت

 دَالموت زحف یتدّبي ..  ابكي علیھ یا شابة

 في الصیف وفي الشتویة ..  ابكي علیھ یا صبیة

 یا مھجتي وجوارحي ..  سلمان یا ولد الجارحي

  .. ھمي وجرحيصبحت  ..  انت اللي كنت ھنایا

ّعت نار لحمومك  وقعدت استناك ..  ول

 یا ریتني كنت فداك ..  اغسل عنَاك وھمومك



 وانت ھناك عریان ..  الغیبة قاسیة علینا

  .. ونادي ع الشبان ..  ابكیھ یا رملة سینا

 وھدمتھ وخلجاتھ ..  یا ناس بحق إخواتھ

  .. ادفنھا مع خلجاتھ ..  لموا عضام محبوبي

   یونیھ

 مصر تعرف في السیاسة 

 

  ... مصر بساتین القمر

  .. غنیوة النسیم بین الشجر   مصر

 مصر قلب الأمھات وضفایر البنات

 ومراسي الحلم ومواني المراكب

  .. اللي طال بیھا وضیعھا السفر

 مصر أحضان الحبایب

 لو یعز الأمن في الدنیا ویخنقھا الضجر

 مصر واحات الصحاري

 للضلة والنبع الحنین للعطاشي المشتاقین

  .. مصر عناقید العنب سمك العصاري

  .. مصر عیدان القصب طیر البراري

  .. وحط ومال علي أكوام الحصیدة    شال

  .. مصر ریحة الفل والطین والمطر

 عمرھا تزققني ألحان الحماسة

 اعشق الأحلام ولا أخشي الخطر



 

 

  .. مصر تعرف في السیاسة

  .. عب في حروف القصیدةعلمتني اتھجي حب الش

 مصر قمصان الصنایعیة علي حبال الغسیل

  .. من نسیم الصبح في العصریة تتمایل تلاغیھم

 مصر طمي النیل بوابیر الحراتة

 مصر صفافیر المكن

 والخطاوي اللي مع الفجریة بتسابق وبتلاقي الزمن

  .. مصر طیر سبتمبر اللي بعد مشواره الطویل

 ري ورجع لي من السفررفرفت جناحاتھ في صد

 أمنا مصر الققیرة

 عم توفیق عم صدیق العجوز

 وبنات أختي الكبیرة

  .. النادي ومجاھد شطا    عم صابر والمغاوري

  .. خالتي خضرة والحوادیت والأغاني

  .. والعیال السمر عصافیر التراحیل المھاجرة

 اللي شافت یاما م الصیف والشتا

 غربة وتسف الوطافي لیل ال ..  تشرب الأحزان

  ..  تنام اللیل بلا فرْش وغطا ..  وكما الأجران

 الباقیة لینا ..  مصرنا الأم الفقیرة

 اللي عاشت عمرھا تشق الخطاوي من الحجر



 عمرھا تزققني الحان الحماسة

  .. أعشق الأحلام ولا أخشي الخطر

 مصر تعرف في السیاسة

 عارفة أن الفجر في أیدین البشر

  .. الریاح    غیطان   مصر

 مصر أصوات التلامذة في الصباح

 المظاھرات القدیمة ..  مصر عابدین

ّوي زفتي جھینة   .. مصر بردیس مل

  .. لازھر ..  مصر شھدا الجامعة

 وسینا    كمشیش ..  دنشواي ..  مصر حلوان

  .. غینوة الألم لحن الجراح   مصر

 اللي عایشھ العمر تتحدي الزمن

 والقدر ..  یاليوالأسي وسود الل

 عمرھا تزققني ألحان الحماسة

 أعشق الأحلام ولا أخشي الخطر

  .. مصر تعرف في السیاسة

  ... یطلعھا البشر ..  عارفة أن الشمس فوق سینا

 

  .. مـــــوال

 

 غنا التراحیل   یا مصر واحنا اللي فوق صدرك

  .. سایل عرق سلسال ..  وعمرنا صبرنا



  .. الشقایا طویل    ربیا د ..  یا حبة القمح

  .. حلم الیتیم موال    یا لقمة شقیانة في

 یا رغیف ..  احنا المراكبیة ف بحور العرق

  .. لیل الشتا والغربة شوق قتال   في عزّ 

 عرفت أیدینا القلم وعشقت المقادیف

 داحنا یا مصر الولاد والعزوة والرسمال

 عز الصیف ..  قطعنا حر الجبل یا مصر

 فف علیكي السكة والأحماللجلن نخ

 یا لیل صبر النخیل والنیل ..  وصبرنا یاما

  .. وبالأبطال ..  وحلمنا كم بالھلالیة

 بالدم بالدمع بزنود فلاحین عمال

  ! قادرین یا سینا علي مھرك علي الأھوال

  

  .. لولي یا لاللي

 

  :  الشاعر

 ما اخضرّش ..  دمي بدرتھ في أرض الجنة

  .. ضلل الطرقات ..  أرضكعرقي بدرتھ في 

  .. خضرة ونبات وحیاة

 .....  

 أنا ابن عیش الدرة والملح والبتّاو

 أنا ابن حبأ الجسور والطمي الغني والطل



 رضعت یا مصر من صدرك لبن عصفور

  .. خلاني أفرد جناحي ع الفیافي نسور

  .. ألمح صباحك صباحي

  .. مدن وقصور ..  ابني علي جراحي علشانك

  :  غنيالم

  .. یا حلوة یاللي ..  لولي یا لاللي

 ع البال یا مصر وجوه قلبي تملي

  .. انتي السنابل والعیدان ..  یا حلوة یا للي

 وانتي الندي وحب الكیزان

 یاللي انتي فوق سطح البیوت

  .. صوت الكنایس والأذان

 وعلي الشطوط ضل الكافور

 وعلي القنایة تیل وتوت وحبأ جسور

  .. یم في العصر یتمایل یصليویا النس

ّي   .. للولا یالالل

 یا حلوة یاللي انتي ف لیالي الصیف حوادیت السمر

 وانتي العجین اللي عشان الفلاحین بات واختمر

 وفي الساحات انتي العیال

 انتي النبات انتي القمر

 وفي الھجیر صوت الیمام

 فوق النخیل والسّاسبان

 وللغریب ساعة اللقا



 تي العریس المنتظروللصبیة ان

 اللي ولو كان في الشقا مھدود

 یعلي ..  بیرفع للسما كتافھ

  .. لولي یا لاللي

  : الشاعر

 أنا شلت فاسي وقلت اللي بعید یقْرب

 وقطعت سكك البراري الصعب والأصعب

 ومیتي اسمك ..  ادي كلمة وأمل   زوّ 

 وكتابي لو تذكري حوادیتك المنسیة

ّ  ..  شایلة علي قلبي  ھ وزاد ودفیھقل

 انده علیك في الصحاري والھجیر والشمس

  )١( طوبھ كیاك برمھات مسري بؤونھ بشنس

 عطشان یا بلدي ونفسي من أیدیك أشرب

 في اللیل أنا متغرب

 غنایا بیسْرح للبلد موال   بابعَت

  .. یحضن صیاح الدیوك فوق البیوت للفجر

 لنا في حضنك عیال

 لنا ف رقبتك وعد

 ساعِتن ما تشمي الوردتشمي ریحتنا 

 نمشي ید ف ید ..  وتمدي أیدك لأیدنا

  .. لا نخشي ریح اللیالي ولا نھاب من حد

 دحنا یا مصر ابتسامتك



 إحنا دمعاتك

 وإحنا التراب اللي راح تمشي علیھ للمجد

  :  المغني

  ... یا مصر

 عشتك أنا ..  من قبل الزمان بزمان وأنا

 وعشقت حتي القش وشطوط القنا

 عبة الدخان علي صدر السماول

 ورقصة المحراث علي ضلوع الحجر

 وطلعة الفجریة من ساعة سحَر

  .. وندھِة المیة علي جدور النبات

  .. تصحي الجدور وتشق في قلب الحجر

  .. وغنوة السواقي

ّي ..  بالھنا ..  للأرض الشراقي  یا فرحة ھل

  .. ولولي یا لاللي

  :  الشاعر

 وربّت الأولاد كم یاما صامت بلدنا

 مصر اللي طول العمر ولادة

 من صغر سني براحي حضنھا الوّداد

  .. وغنوتي لو تِسِح الدمع وداده

 وموّل جمع الصحبة ..  لیل یا أرغول ...  

 من تاني خلي الأمل یصحي مع الموال

 یرتاح فؤاد الشّقي یا مصر في الغربة



 واسمع خطاویھ ترد الغنوة ع الأطفال

 قول موت الھوي عبادةویاما لسھ ن

 احكي یا قلمي ..  احكي یا صوت الربابة

 علي سكة الصعب كان یا بلدنا مشوارك

  .. خدني في حضنك یا نیل

  .. غناك وأشعارك ..  وعلمیني یا مصر ..  طھرّني من ندمي

  .. یاما نفسي اغنیكي طول العمر وزیادة

  :  المغني

 عشتك مع الأرض اللي مستنیة

  .. ع النایات للمیة مشتاقة ترقص

 للشمس لما تشقشق الصبحیة

 وأما تشق اللوزة في الضھریة

 وأما تحن ترق في العصریة

 وتلم كل الخلق ساعة المغرب

 یدفوا قلب الجسر والزراعیة

 بالضحك بالمنادیة بالملاغیة

 عشتك أنا بالحب والحنیة

 وبنیت لقلبي ف حضنك البنیة

 من كل حي وخدت منك أتر

 وم الطین والشجر ..  م المیة ..  م الأرض

 علي قد ما عشتك أنا وعشقتك

 علي قد ما ادیتك راح ادّي كمان



 یا مصر أنا الإنسان

 القادر الشقیان

 اللي عرق دراعاتھ فتح وردة الأكمام

 واللي فرد لك ع الغیطان أحضان

 واللي بینسي لو تنادي شفایفك ...  

  .. كل الأسّیة وحرقة الأحزان

  .. لھ في المیدان ما یواني لو تندھي

 ما یخللي ..  وأن تحتاجي لھ في السلام

ّي خطاكي یا مصر فین ما یولي   .. ول

  ... لولي یا لاللي

  ) مارس  ..  طرة ( 

  

 سنوات الانتظار

 

 راحل أنا وسط اللیالي المستحیلة

  . علي كتفي شیلة وألف جوّه ف قلبي

  .. متحرمة علي شط بلدي مراكبي

  .. ة ع السھرایة مواویليوغریب

  .. وعاجزة خیلي عن الخطوة

  .. یا ویلي ..  یا ویلي ..  ولیلي خیم وطال

  ! الفجر مش راح یطلع اللیلة

 



 صبحت عیونك سر بیحیرني

 میت ألف لون وحزینة

 وطمرني طین المدینة

 بسمة عیونك بلسمي وشفایا

 حیرة عیونك شقایا

 مرایا ..  صوتك وصمتِك

 القاش نفسيما    أبصّ 

 غیر الأماني الیائسة المجنونة   ما المحش

 بینھشوا في حشایا

 ویعربدوا جوایا

  .. ویعششوا فوق رموشي

 واصحي یروحوا بعید

  .. أنده وما یرجعوش

  .. ولا الحریة في سمایا ..   لا الحلم بتحقق

 ...  

  .. یا أم العیون شایلة ھموم الكون

  ! امتي ف عیونك تبرق الفجریة؟

  .. قولي لشمس الصبر طلي وحني

 ورشرشي الضي فوق أبوابي واستني

  .. حین أفوت علیكي ح اخبي كعبي ف دمي

  .. جایب لك الضحكة القدیمة ف كمي

 دانتي صلاتي وغنوتي وفني



 بانسَي ف ھواكي اسم أبویا وأمي

  .. ساعة لقانا ھیھ بدء حیاتي

  .. بتلفتوا الصبیان علي خطواتي

  .. وتشھق الحوادیت ..  ض بالفرسانیترش وش الأر

  .. غنواتي   حین تسمعي وسط الظلام

  .. جایلك أنا وإخواتي

 شایلنا یا بلدي جناح أشواقنا

 بدمنا كاتبین سطور أوراقنا

  .. ساعة لقاك ھیھ اللي راح تخْلقنا

  .. وتحققنا ..  وتقیم ضھورنا تاني

 وتشق لیل الانتظار والصبر

 منا اللقمةالانتظار اللي مقاس

 واللي مشاركنا الھدمة والأشعار

 الانتظار اللي بلا نھایة

 اللي اللیالي فوق طریقھ قتیلة

 وسكتة مستحیلة

  ! وحبالھ یاما طویلة تقتل الإنسان

  )طرة أبریل ( 

  

 رحلة الشتا والصیف

 

 رجع الشتا كالح



 بطبع تعلب مكیر عاتي وخطوة دیب

 في زحمة الرصفان عدیم الملامح

 غریب   طعمة لكنھ

 دافي ولھ طعم الحلیب الصابح

 فوق الشجر بیطیب

  .. أطیب ..  أعب منھ ..  یحلو ریق الموالح

 ویجف فوق اللسان طعم الكلام المالح

 أشوف واحس الربیع

 واسكر بخمرُه وأضیع

  .. في الھوا الزعابیب ..  ویا النسیم الحنین

 واحسھ في قلب قلبي لھ وجیب ودبیب

  .. في الجناین ..  البناتفي صدر رمان 

 غناوي مبرعمة وأشعار   امشیھ خطاوي

 مثل الحصان الجموح لا بیت ولا دوار

  ... كاسح ..  رماح عنیف ..  مطلوق علي الأشجار

  .. زي الغرام حین یعاود

  ... ویھد حیل السكات ..  ویھد قید الریح

  .. ویدور في لیل البنات ...  یحبل السبلات

  .. ضلھ وطراوة وتبات ..  غنیاتبالحلم بالأ

  .. یمس الأرض بھداوة ..  الصیف

  ... یشد حیل النبات

 للمنكسر والضعیف ...  في أیدیھ رغیف الخریف



 ویطلق الشماریخ ...  ویشد حیل الدراع

  ... واللیالي الشیوخ    ویشد حیل الخطاوي

  ... ویدق باب الشتا الكالح عدیم الملامح

  ... وشَموخ ..   وردي الخدودلعلھ یرجع صبي 

  ... لجلن تبرعم قلوبنا یا صحاب من تاني

  ... زھور الخوخ ...  وتصحي في دربنا تاني

  ) فبرایر  ( 

  

 طریق المھالك

 في ضل المشانق لعبنا

 زرعنا الزھور للایدین الشریفة

  .. ونام الملوك ع القطیفة

  .. وجاع الولاد العزاز في الحواري

 وكنا صغار

 ركبنا السواقي طلعنا السجر

 وغنینا تحت المطر

  .. غیطانك بعید ع العدو   وكانت

 وكنا نحب الفصاحة

 وتأسر قلوبنا الصراحة

  .. وبسمة عیون العیال

 وجاء الزمان اللي فیھ الرجال

 من الشغل والخوف



  .. یھمدوا ..  وم الجري طول النھار ع الرغیف

  .. وكان في بلادنا بیوت

  .. لم ونعشق صبابةوكنا بنح

 ولینا لیالي وربابة

  .. وجاء الزمان اللي فیھ الصحابة

  .. بیسھي علیھا

 وتنسي الكتابة ..  وتنسي العناوین

  .. وتلقي الأمان في حجور الدیابة

 غیاب الصدیق   في ..  وجاء العدو

 وطال الطریق

  .. الخطَا یبعده ..  نمد الخطاوي

 واحنا ..  كما كنتي ..  وما زلتي إنتي

 ھجرناك یا أرضي لبلاد الخلایق

  .. ودارت بنا السكة والبخت تُھنا

  .. بعید عن دیارنا

  .. ولفینا فین ما تلف المسالك

  .. نسینا لھیب الحرایق ..  عصینا

  .. عمینا وضعنا

  .. أمان م المھالك ..  ولما رجعنا

  .. لا كنا ولا كان حد منا في بالك

  ! یا ست الممالك

  



 سبتمبر  ٩ غربان 

 

 في سبتمبر

  .. غیطانك حبلي وشایلة   لما بتبقي

  .. باعشق ریحة عرقك

    خمرانة بریحة الدم اللبن اللحم الحي الطینة الطمي

  .. وریحة دود اللوز

 في سبتمبر

 ریحتك فیھا طعم الكدب

 زي السكاكین ..  باحسّھ یعِس یمس في لحم جراحك

 مكویینوباشوفھ واقف جوه البدل ال

  .. وواقفین ..  المحشیین بالقش

  .. یطردوا من قلبك عصافیر الحلم الیتما

 وأدوق الكدب في أغانیك

 ساعة ما یھلوا ویحطوا فوق صدرك زي الغربان

 أمرا ..  متواضعین

 لجل یقاسموكي العیش والملح ..  جایین لك

  .. مرة في العام ح یدوقوا رغیف الغلبان

  .. علي فوق ..  وقویمدوا الرغبات علي ف

  .. تتمطع تتكرع تقرا الورقات للریح

  .. ما عاد في بلدنا فقیر ..  ـــ المیھ طلعت للعالي

  .. الرب عظیم وكبیر ..  طوبي یا بلدنا للودعاء



 

 یا ضحكة نسوان الجنة العایمة فوق بحر الأسفلت ..  آه

  .. المكسیة حریر في حریر

َعي ..  كركعي ..  شقي لیل الحزن   .. مدي لحد الودنین ..  لعْل

  .. ارقصي فوق الخد التفاحي

 لاعبي الغمازتین واشھدي للقشطة الفلاحي

 واحلبي بز الأیام القیمة

 للسیما ..  رقصي شنب البھوات الامرا الكبرا لمكن التصویر

  .. قلت أعوذ برب الناس

  .. من رجفة قلبي الوسواس

 طبة في الضلمةاللي علي أبعد مص ..  قلبي الخناس

  .. بیزحف ملھوف الأنفاس

 مقھور ..  مكسور الخاطر ..  جوا قلوب الناس   بیعسعس بیحسّسْ 

 یتدلي ویا الحزن اللي معشش في ھباب الفرن

  !! من سقف الدور   ومتدلي

 السھرة اتفضت وسنتنا طویلة ..  غیطاني ونامي   كنّي یا

 اسندي أحزانك علي كتفي ونامي

 سبتمبر راجع تاني ..  ا بلدناسبتمبر فات ی

  .. ح یدور الحول وح یرجع شایل جوه ف قلبھ قصّة قدیمة

  .. حلم قدیم حساس

 یمكن یروي أشواق الأرض وجوع الإنسان

 للفرحة البكر أم الضحكة البكر اللي تشق القلب حماس



 زي ما بتشق الفاس الأرض البكر

  .. والفجر الدامي المقھور لیل القھر الكرب

  .. فوق السكك الصعب ..  شان یوصل أیام الناسعل

  ) سبتمبر   ٩« !» عید الفلاحین ( 

 

  .. السواقـــي العمیــا 

 

  .. یا أرضي یا معشوقتي یا مراتي

 یا سمرا زي اللیل

 یا خضرا لون الزرع

  .. یا شاربة دم حیاتي

  .. نایمة علي السكك اللي حرّانھ

 شھوانیة الإحساس ..  نشوانة ..  عرقانة ..  عریانة

 كما حكیت لنا الحوادیت ..  والناس

 زاحفین علي افخادك السودة

 یا سكة مرصودة

  ! ومین تكون لھ من المھالك عودة؟

  ! بیوت؟ ..  ومین یكون لھ علي حرف المھاوي

  .. في دمي أفیونك ..  أنا ..  سكران

 ریحة الحطب

  .. ریحة الطبیخ في المغارب

 ي اتقلع أخضرریحة النبات الل



 ریحة العرق والحبأ والطین في عز الحر

 دایب في خمرة شفایفك

  .. في ریقك المھلك

 في الفجر ــ في الضھر حتي وف سواد اللیل

 مربوط أنا بالسلب شایلك علي ضھري

 بأجرجر الخطوة من تقل الحمول والویل

 من رعشة الشھوة

  .. یا أرض صدري ضیق الأنفاس

 عي علي قديوبا ..  ودراعي مھري

 ولسھ یاما تمدي وتفردي حضنك

  .. وتحوطي دراعك یعصّرني في كل صباح

  .. وتمرمغیني ف فرشك المحروت

  .. وتدوخیني للأبد مربوط

  .. بالحبل والأنتوت

 وأنا ضعیف یا أرض مش قدك

 تقتلني رعشة شھوتك فوق جلدي

  .. وإزاي راح أقدر وأھدك

  .. وأعرفك قدري

  .. غیفوأنا من ھموم الر

  ! ولا قدرت أموت ..  لا قدرت أحلم ببكرة

  ) ینایر  ( 

 



  .. الجـــراح الشتویـــة

 

 لما أشم ریحة المطر

 وادوق علي الصبحیة شَمْخة الندي

 علي ضلوعك المقددة

 وعلي السطوح القش فوق بیوتك المقنفدة

 روحي بتحجل ع الجسور

  .. غیط زایط بیتنطط   كما فرخ

 ویلقط من البرسیم وبیحضن الشموسة

 غیطانك   ویشوف

  .. حتي الشراقي منّھا أخضر

  .. كما قلب طفل یتیم

 لما أشم ریحة العرق

 واحس ھمس العروق في كفوفك الناشفین

  .. غني وضنین   المدفوسین في طین

  .. الشقیانین العشمانین في الفجر

 ومشندلین علي سكتھ الصعبة

  .. غیر رفیق ومعین   من

 مي في الخلا یرمحأطلق كلا

 فوق الألم والعذاب

 فوق السما واكتب

  .. وعلي الجبال والسحاب



 علي جلد أیدي المرتاحین أكتب

 وفي عینیھ ..  واحفر بضفري اسمك المنسي

  .. وارسم بضفري صورتك المنسیة

 غمازة ألم بنیة   فوق كل

  ... یلعب في أبراجھا حمام النیل

ّة   وم الأخواتاللي اتحرم ع الصبح م الضل

  .. وأستتك واملي لك القلة

  .. واغسل ایدیكي بمیة المحایاة

  .. تنبض في جلد عروقك الراحة

  .. وآه ..  آھین یا عین

 یا صابرة تستني الربیع في القھر

 عشمانة بتحني الطفل رضیع

 وحضن وسیع

  .. نھْنھي فوق صدري ..  یا بلدي كني

 لابد ما نعاود ونرجع تاني

  .. تاني في حوشك وفي حجركواحبي من 

  ! فوق صدرك ..  وأكبر وأقدر واشبك عمري

  .. لما أشم الدم في جراحك

 اغرق في حزن عیونك الثكلي

  .. وامشي أواسي الیتامي

  .. أطفالك الجعانین

  .. أقید نیران الصبر في ضلوعي



  .. أسن سیفي فوق حجر صوان

 وانده علي الإنسان جوایا

 ي كبدي وحشایااسمع كلامك یدب ف

  .. الأرض یا قلقان   الأرض ھي

 أسرار أكم فیھا

 غیر لراویھا    عمر الشراقي ما حنت

  .. ولا حبّت إلا العاطي

 اللي ھموم الیتامي حمول علي ضھره

  ! ما یطاطي ..  لكن لغیر النباتة عمره

  ) دیسمبر  ( 

 

 الحلم والبصیرة

 

 حلمت بالمنازل القدیمة

 ل البحریةباللعب في المداخ

 بریحة الزریبة ساعة المسا وجرة الحلیب

 حلمت بالعناصر الخفیة

  .. یئن ..  والطین ینز تحت رجلنا

  .. بالفرن سھران للصباح

 وبالأیدین النعسانین تدق ع المطارح الخشب

 تنادي ع النھار

    وحلمت بالسقوف السودة تصحي تنطر التعب



 في كل حوش ودار

 والنار حلمت بالدخان وبالوقید

  .. لھم في حلقي ریحة الفطیر

    وحلمت بالكلام

 بكان وكان وكیت

 باللیل یزقق البنات الحوادیت

ّف الیمام   .. یفقس في صدورھم ویخل

 لكني لما شفتھا عیونھا الحزینة ...  

  .. وبالملام ..  ملیانة بالحدیت

  .. وانتي بتصلبي المناخل القدیمة ع الحیطان

  .. سة الأحلامحسیت كأنك یا عرو

 لم تعرفي الفرحة ولا الدقیق

  .. ولا دقتي ساعة راحة

 ولا شفتي یوم صدیق

  .. وأنك من سنین

 لم تسمعي جوه البیوت الطین

  .. أغاني الشبعانین

 حلمت بالغیطان وبالجدور العمیانین

 مزروعین    غیط شراقي وألف   في ألف

 حلمت أني في منازل الأمان

 علي السطوح قلبي بیغسلھ المطر

 قمحایة خضرا تنبش التراب



 وتشق صدر الأرض تعلا للسحاب

 عصفور یرفرف في الخلا

 علي حدود المغربیة یدفن النھار

 والصّھد والصغار

 في ضحكة إسطوریة مثل جن یطلق الشرار

  .. ویبني عشھ ف سقف كل بیت ودار

  .. ویرجّع الحكاوي الحلوة تجمع الصحاب

 ایدیكي المرعوشین ..  لكني لما شفتھا ...  

 بتلوحي بكفك المسلول ..  وانتي علي راس الغیطان

 وتودعي المحصول في یومك الجعان

  .. لآخر الطریق ..  حمول ورا حمول

 وایدیكي في القنایة في الزروق

  .. ملیان حصي وطین ..  وحفانك المعروق

 عرفت أنك من سنین سنین ...  

 یا حلم عمرنا القدیم

  .. لمریریا صبرنا ا

 لم تعرفي الخلفة في عمرك الحزین

 ولا انتي عارفة ف بطن أي جسر نومتك الأخیرة

 من بطونك الفقیرة ..  ولا أي بطن بكرة

  ! ح ترمي ابنك الأخیر

  

 خیــــال المآتـــة



 

 كانت عیدان التیل الناشفة ..  فوق الجسر العالي العالي

 حوالین الأرض الحاشفة الناشفة

 ع الغیطان ضل الخوف الازلي واقفة بترمي

  .. وبیحكي لنا تاریخ الأیام

  .. كانوا بیتاجروا ف قوت الناس ..  أن الحراس

  .. ویعدوا الموالید ویعدوا الأنفاس

 طول عمره الفلاح الغلبان ..  وف سكك الأمل البھتان العریان

 غرقان في بحور الھم الإنساني والأحزان

 اتيیصحي من النجمة علي شغلھ یوم

  .. یھاتي   ویْتنّھ ..  م الصبح لحد اللیل

 خایف ..  تحت بطاطة رغیفة الناشف

  .. مھدود الإحساس ..  وفوق أكتافھ الفاس

  .. بیطاطي من تقل العلة وم الوسواس

  .. یاما طبول ع الراس ..  ودقت یاما ..  أكمنھ شارب ھم العمر ..  لكنھ

  .. طعم الموت ھو اللي بیعرف ..  عارف أن المیت بس

 وأن الكلب الحي أفضل وابقي من السبع الجایف

 وعشان كده تلاقیھ مشدود القامة وماشي

  .. ضلیلة الخوف الأزلي ..  وسط عیدان التیل

  .. شادد زنده المعروق علي قلبھ الراجف

 مادد قدمھ المحروق المشقوق ع الأرض

 والبرد یخطي جسور الخوف ..  یعدل كتفھ تحت البِشْت الكالح



  .. وبیدحرج ضحكة حزینة فقیرة دفیانة

  .. ویعض لسانھ الخایف ..  من بین أسنانھ الھتمانة

  .. أحزانھ   بتلھّیھ عن حالھ، ..  یشرب عرقھ المالح

  .. غیطانھ   یحلم بالریح ترمح وتزمجر فوق صدر

  .. وبْیتمنّي لو أن العسكر كانوا بیخافوا من حس عیدان التیل

 المواویل التایھة فوق شط النیل   أو مِ 

 ّ   .. م الأغنیات المرعوشة قدام أبواب اللیل   والا

  .. لو كانوا

  .. إن سعَدُه زمانھ ومیل حبھ متطمن یرتاح

  ! ویستناھا تزلزل وتھز كیانھ ..  یتسمع خطوة بكرة

  

 یومیات من زمن البال الخالي

  « مھداه إلي المناضل القدیم كمال عبدالحلیم » 

 ــ لــو  ١ 

 لو أنھ كان اتذكرنا

 فكر فینا ساعة حطت ریح الموت علي دارنا

 ساب لنا كلمة تصبرنا

 كلمة عشنا علیھا الأیام الباقیین

  .. نعملھا ف لیلنا الضلمة قمرنا

  .. ما نخاف ..  تصلب حیلنا

  .. تصبح في نھارنا الجافي رغیفنا الحاف

  ..  القوت ع ..  لجلن یتطمن قلب الجعانین الخواف



 والفقرا یلاقوا الحلم

 إللي یداوي أحزان الشتویة

  .. ویداري ھموم الصیف

 ...  

 ؟ .. قال ..  شاور ..  كان اتكلم ..  لو ..  لو كان

 لو كان اتبسم حتي من تحت أسنانھ

 كنا رقصنا ف قلب الشارع زي الأطفال

  .. وأنھ ..  وعرفنا أنھ فاكرنا

  .. اتألم علشانا ..  لما شافنا فقرا یتامي

  .. كنا اتألمنا عشانھ أكتر وأكتر

 تجاوب أي سؤال    ورفعنا روسنا عالیة

 وفتحنا قلوبنا

  .. لجل تعشش فیھا العصافیر الخضرا

  .. حتي واحنا في ایدین العسكر

 ــ لا لوم ولا ملامة  ٢ 

 بیقولوا اللي بیقروا تاریخ الدنیا وأخبار الأیام

 یا عدیم الصحبة والأحباب ..  لو شعرك شاب ...  

 أوعي تعاتب وتلوم أولادك

  .. الأمر ف آخر العمر ما یستحملش عتاب

 د الموت ع السكة فاتح الأنیاب

  .. یغیتك إنسان   إنّ  ..  ومنین راح تضمن حین راح تصرخ

 وأولادك نزلوا السوق في عز العمر



 عمرانة جیوبھم بفلوس السجان

 وأحلامھ الشاعر لملم أیامھ أحزانھ

  .. بیبعھا لاردي الناس ..  قرطاس ..  قرطاس

 والتاجر عارف أن حیاتھ تسوي اللي في إیدیھ

  « أحوال السوق ماتسّرش حد یا بیھ » 

 بنت أختھ   إمبارح ھربان بمصاغ   واصغرھم من أوّلةْ 

 وبقوت أولادھا الیتما بیسكر ویا الحراس

 واعز ما فیھم أم أولاده بتستناه

 فجر یوماتي بنص رغیف العیشمع وش ال

 ھیھ ..  ھیھ !  وأنا؟

  !! ح اسكت ــ والا ح أخاف من إیھ ..  وأنا

 لو كان ویایا حق ورقة البوستة

  ... و !...  كنت بعت جواب

  !... ــ كداب؟ ...  

  .. عارف وانت المسئول

  ... كلامنا الكدب ح یتصدق یوم ما نعوز    نص

  .. غصب عنا   ونص كلامنا الصدق بیتكدب

  .. ولا خایف منك ..  وانا مش مكسوف من شيء

 أمي وصیتني یوم ولدتني وصیھ

  .. من یومھا وھیھ الحلقة في وداني

  «.. اللي جوه ف قلبي عمره علي لساني »..  

 وعمري ما تاجرت بأحزاني



 نص ضلوعي الحلم ونص القلب رغیف العیش

  .. ما تعاتبنیش ..  واحسن لك ما تكدّبنیش

 ما تعایرنیش ..  ودم أبویا المقتول مش ذنبي

 لسة السكة طویلة طویلة وفیھا

 علشان تتباھي وسط السوق بالفروة ..  ولسة یاما ح تعوزني

  .. وح تترجاني

  !! واحذر ما تخسرنیش ..  فكر تاني ..  فكر

 ــ حدوتة الحوادیت  ٣ 

 كنا أیامھا صغار ..  في یوم الأیام حبیت

 ي في قلوبنا الخضراوالحلم بیحْب

 والدنیا بتحْبي ف حوش الدار

  .. وكما الحوادیت بتقول

 ست الحسن اللي أنا حبیتھا

 روس الشطار ..  كانت رافعة فوق سور مدینتھا

 الواحد من بعد التاني یزوره السیاف

  .. ویحق علیھ القول ..  ویقول !  قول اللي ف قلبك

  .. ویلاقي ضل الجنة ف أحضان الغول

 خبیت ..  علشان حبیت ...  أما أنا .. . 

 شلت الحلم ف قلبي

 وقطعت جبال الملح وسكك الصمت خراب وعمار

  .. بالحیلة ..  وغلبت الغول

  .. بالكلمة الناعمة ف بعض الأحیان



  .. وخاصمت صاحبت رجال

  .. وفرشت السكك الصعبة خیال

 لحد ما عدیت وقریت من بختي سر الأسرار

 نسیتلكنّي عمري ما 

 وعشان حبیتھا خبیت الجرح ف قلبي

 وقاسیت من تقل الحمل

  .. ومرار الكلمة الصدق الخرسا

 غنیت   وعشان الحلم الأخضر وسط الشارع

 یاما ف ركن مضلم وحدي اتكومت بكیت ..  وبكیت

 والأشعار ..  أكمني لقیت المرسومة بدم الشطار

 سر الأسراروبھیبة  ..  بالكلمة ..  المتحصنة بالاسم الأعظم

  ... مش بنت بنوت

  ... وف كل أركان الدار

  ! مرغت الحلم المسحور في وحل جیوب التجار

 وضحكت ضحكت ضحكت

 لكني ضحكت ..  ما فرحتش طبعا

  .. وانت الشبعان ..  الخلق جعانة

 عطشانة الناس مشتاقة لفرْح زمان

 والضحكة الأولانیة البكریة اتخنقت ماتت

 الصفرا العریانة فاتت مطرحھا للبسمة

  .. والصدق مھانة ..  قلبك ملیان

  « أجدع ما في الدنیا تخبي اللي ف قلبك » 



 یرعاك ..  الكل یحبك

  .. وح یسأل عنك ..  یوم ما ح تغیب راح یستناك

  !! تسأل أو تنسي سیان ..  غاب ھوّ؟ الأمر ف یدك   وان

 في طلوع الشمس كلام اللیل بیسیح

  .. ویاما واسعة بحور النسیان ..  ومشاكل ..  والدنیا مشاغل

  ! اللي شطوطھا القرش وموانیھا رموش النسوان

 ــ الـــرعب  ٤ 

  .. كنت إمبارح خارج م السیما

 مراتي ف جنبي بتحلم بالطفل الجاي

  !... ــ إیھ ح نسمیھ؟

  .. وانا شایل جوه ف قلبي سؤال أیامي

  ! ــ جون الأھلي میھ المیھ أكید

 والراحة لسة بعید ..  لسكة طویلةلسة ا

 ازاي تقدر تقنع كل الناس دي

  .. انك عارف شایف بعینیك

 حتي الكمساري

 لما ناولتھ القرش ناولني التذكرتین

  !! غیر ما یحاول یسأل أو یعرف رایحین علي فین   من

 ـــ صدقني یا عمي

  ! شایفھ بعینیة اللي الدود حیاكلھا

 لكن ھو لا دق الباب

  ! عند البواب ..  ساب لنا كلمةولا 



  .. كان متقدم ع الخطّ  ..  ـــ كداب

  .. الصورة تكدب أجدع حریف

 مضمونة    ــ مش

  . منین راح نعرف احنا أن مافیش تزییف

  .. ــ یمكن راسمینھا مع بعض

  .. إیھ رأیك؟ ..  ـــ ح نسمیھ أشرف

  !! حنان ..  وإن كانت بنت نسمیھا

  .. ولا واحد مننّا فاكر شكلھ ..  سیانمع أنھ طواه الن

  .. ولا واحد فاكر صوت السجان

 ـــ مش ممكن كل یومین تطلعوا بحكایة عن الرف

 كانوا قاصدین

  .. كانوا عارفین كیف راح تمشي الأحوال

  ! ـــ حتي في المرة اللي قبل المرة دي؟

  .. یبقي معاھا الحق ..  حتي لو كانت كل الناس كدابة

  .. رف اسم ظریفــ أش

  .. لأ ..  إیاك تنطق

  !..  حتي لو ما كانش حقیقي

 ساكت علشان عایز تختار الاسم ..  ــ یا أناني

  ! وبس ..  اللي أنت تحبھ

  .. ــ مش قادر اختار اسم الحدوتة

  .. ازاي ح أقدر اختار اسم الإنسان

  ! اللي راح یحاكمني ف یوم من ذات الأیام؟



 فــ أشرف اسم ظری

  .. لكن ..  علي كیفھم

 ........  

  .. تاھت عن بالي الكلمة اللي كانت علي بالي

  .. ساعة ما قال البواب

  !! غایبین   ــ واحد جالكم وانتم

 ....  

  !.. ــ مین؟

  .. ونسیت اسم ابني ..  اتفجر نبع الخوف القلقان

  .. ونسیت باقي التذكرتین

  .. وصرخت برعب الماضي والمستقبل

 ارتعشت جوه عروقي رطوبة صمت الزنازین

  !.. ــ مین؟

 رد القلب الخالي

  .. واحد لكن شكلھ تاه عن بالي

  .. أنھ لابد ح یرجع ..  وإن كان قال

  !! في یوم من ذات الأیام

  )  أبریل  ( 

 

  68 ثرثرة علي مقاھي 

 رغم العود الفارع

 أنا أضعف حیوانات الغابة



 ورغم القلم البارع

  .. أقل الشعرا شفاعة ومھابة ..  أنا

  .. لأني اتعلمت

 إن الكلمة لما تخضر بقلبك

  ... لازم تفردھا بطول الشارع

   

 اتطمنوا یا فقرا

  .. اتطمنوا ..  غلابة یا یتامي   یا امرا یا

  .. ح تضمنوا السلامة

  .. ما دام حدانا الفلاحین الشقیانین الشغالین

  ! ومین ..  لعھد مین ..  من عھد مینا

 السواقي    بیدوروا في

 ویدوخوا ع الشراقي

 وف قھر یونیھ حر یولیھ بینزلوا الغیطان

  .. ویلملموا البواقي م السنابل والعیدان

 ویشكروا الرحمن

  .. الواھب الكریم

 ویبوسوا وش وضھر یلحسوا الایدین

 اتطمنوا

 تسمحوا للخوف    لا

  .. یقلقكوا یبعد عن قلوبكم الأمان

 داحنا ھنا علي قلبھا



  .. من أول الزمان لآخر الزمان

  .. لا عمرنا شفنا

  .. ولا ح نشوف

  !! حد مات جعان ..  بأنھ فیھ ھنا في مصر

   

 في الشارع

  .. وسط الناس الزحمة العربیات

  .. بتعیش أیامك لحظة بلحظة

  .. وتبكي علیھا لما بتفوت

  .. وتخاف من دبة خطو الموت

  .. رأسكبتحوم فوق 

  .. تتلوي ف إحساسك

  .. تكتم أنفاسك

  .. تزعق ..  تھمس

  «! مش راح ترجع تاني لناسك » 

 ......  

 لكن في العنبر

 وسط الجدران الحیطان العسكر

 وتموت ..  تفرح كل ما لحظة تعدي

  .. بیفوت ..  علشان مھما الوقت یطول

  .. بیقصّر عمر الباب المقفول

  ! لموتبیقصر خطوة سجانك ل



   

 الأمر لما یكون في إید المسئولین

 یا صاحب الأمر اطمئن

 ما دمت نمره ف دفتر الأحوال

 وصبحت ورقة مثبتة في السركي

  .. إیاك تزن وتشكي

 غشیم أو كاركي   وإیاك تبین لو

  .. لكل حاجة في بلدنا أصول

  .. بیقول ..  زي العسل ..  واسمع مثل

  .. ولبالعرض أو بالط ..  امش سنة

 قنا :  ولا تخطي

  !! یا شاب یا شملول

  

    الكدب ..  الإعلان ..   في عصر التلیفزیون

 الأحزان ..  القھر ..  الفقر ..  الألوان

 الذمة الخربانة

 الموت م الجوع

ّة اللون   .. الجدران ..  القلة ..  العل

 زي ف عصر الأحلام

 الشعر السجن الثوار الحرب الإصرار

 الغربةالموت في 

 والصحبة الدار والأرض



  .. السكة الصعبة والقبر العنوان

 ....  

 داري دمع عنیك یا حبیبتي

 أرخص ما في الدنیا

  ! دموع الإنسان

 <  

  .. أوغاد ..  لوطیین كدابین

 ویقولوا الشعر

 ویلاقوا القدرة یحكوا الحوادیت للأولاد

  .. ویغنوا أحلام الشعب

 وبكل حماس

 ع الأحضانیفردوا ع الوسْ 

 والقمر السھران ..  یاخدوا بالحضن الأوطان

  .. والطین الخمران والناس

  ... ویدقوا طبول الحرب بكل حماس

 في ستودیوھات الرادیو

  .. وعلي شاشات التلیفزیون

  .. بعد ست سبع سنین 

  .. لما یبقي یا ابني عمرك

 ست سبع سنین ..  برضھ

  .. والیمینبین شمالك  ..  ویا دوب تقدر تفرق

  .. ویا دوب تتھجي اسمك



 والا تكتب كلمتین

  .. یمكن اقدر یا ابني أجاوبك

  .. یومھا جایز لو ح تسأل

  .. ؟!وجاي منین ..  ــ أنت مین؟

  .. إنما ازاي راح أقدر ــ لو ح تسأل

  !... ــ كنت یابا في یونیھ فین؟

  .. نصحنا الناس 

  .. واحنا ما انتصحنا

  .. وب واحنا اتجرحناوفرحّنا القل

  .. بیبكي العاشقین نمسح دموعھم

  ! ونشرب دمعنا ف لیلة فرحنا

  .. یا حسرة یوم ما تھب الریح 

  .. وتلاقي خیامك مخلوعة الأوتاد

 والنار مطفیة

 والحلل الفارغة مكفیة

 والأولاد اللي كانوا حیلتك من ضھر الدنیا

  .. منھم راح في طریق   كلّ 

 ....  

 حلام الأساطیر الجنةكل الأ

 كل الأفراح الضحك الراحة الورد الحنة

  ! لمسة كف صدیق ..  ما تساوي ف ساعة عوزة

  



 عقب السیجارة

  .. مرمي ع الأسفلت

 داست علیھ ولا خمسمیت عربیة

 وبرضھ لسة

  ! بینفخ الدخان بعزم ما فیھ

  .. لما بتكوني معایا 

 بتفتح أزھار المشمش جوایا

 كي الحلوینواتعرف في عنی

  .. علي لحن أسایا

  .. اغرق في بحور الناس

  !! ما اسألش السكة منین

 الواحد منا بیحتاج لرفیق 

  .. یحتاج للتاني

 یدفّیھ ..  یحكي لھ ھمومھ

 یسند علي كتفھ كف ایدیھ

 لكن في ساعات

 بتضیق ..  الدنیا بتضیق

 ویحس القلب الغربة ولا تكفّیھ

  ! اتلموا حوالیھ ..  یالو كل البني آدمین في الدن

 یا ریح الخماسین 

  .. عسّس في الأركان ..  دعبس

 دھمس في الطرقات ..  دھوس



 ھربد ..  عربد

 افتح ع الوسع بیبان الدور

 ھد الأساسات والجدران

ّع ..  مزّع   .. قل

 اكشف كل المتداري والمستور

  .. عرّي النسوان

  .. فجّر بیر النسیان

  .. بر تحت جفون الخلقإسفي رمل الجبل الصا

  .. إلھب لحم الحلق

 اعمي عیون الناس العاجزة تشوف تتكلم

  ... تشكي خوف وندم ...  

  ! وألم ..  خلیھا تصرخ تتألم ــ تبكي تنزف حرقة

 فرحت یاما للعریس

 ورقصت یاما یاما م الفرح

  .. ونسیت في فرحتي

 قرایبي السھرانین ع السور ومرشّقین

 رحزي الطیر الجوا

 مع أنھم جابوالنا

  .. عشاھم م الغیطان

 من بین ایدین ولادھم

 المسلول والجعان

 جابوه لجل الغوازي



  .. یاكلوا ویشكرونا

 جابوه عشان ضیوفنا

 عشان یشرفونا ..  جابوه ولا داقوه

 العیبة والفضایح ..  وعشان یحوشوا عنا

 ورفعنا احنا راسنا

 في الجاي واللي رایح

 لا عار ولا خِشا

  .. في حضرة الشباعي ..  ما دام لنا شفاعة

 في سوق شرا وبیاعة ..  ومنین ییجي الخشا

  .. ما مات اللي اختشي

  .. غیر عشا   حین شاف أھلھ جواعَي بایتین من

   

  .. لو تسمحوا لي أقول قصیدتي واعتذر

  .. وإن كنت عارف أن أفضل إعتذار ھو قلة الكلام

  .. لكنّي مالي حیلة

  .. درعتي باقي حیل ولا ف

 مسْرجة ھزیلة ..  اللي باقي لي

 وفیھا بعض زیت قلیل

  .. بتقاوح الریاح علي المفارق

  .. وعلي اللسان بقیة من كلام شریف

 وف عالم الغوازي والبدع

  .. حین تغلب الصاجات علي الكلام



  .. ع الأذان   والطبل یعلي

  .. ویسأل الدكاترة الرمل والودع

  .. سانبیخرس الل

  .. إن كان ضعیف العزوة أو شریف

  .. من السمع    وتزھق الودان

  .. برضھ ح اعتذر   لكني

  .. واكتب وأقول لكو القصیدة

  .. لأنھا لو حتي تتولد قتیلة

 لو فیھا كلمة صدق واحدة مش قلیلة

 حتقاوح الریاح كما الفتیلة

  .. وتدفي رعشة المیدان

  .. وتشبع الجعان

 

 

  ! راح یبان ویعلي في المناور البعیدةوصوتھا 

 قوم كمل الشّطرة 

 جوز الشاطرة   لا انتَ 

 ولا انت صاحب سریر لین وسھرایة

  .. ولا المتیم في بر النیل بخوجایة

 ولا انت شاطر وتعرف تجعل الثورة

  .. بقرة بتحلب شیكات

 ...  



 قوم كمل الشطرة

  .. ھیة اللي باقیة لك

  .. ھون احمالكلا حد ح یعین علیك وی

 ولا حد ح یرد أو ح یغطي موالك

  .. وإنت أبو عیالك

  .. غیابك   وانت اللي ملْو الحضن في حضورك وفي

  .. والام داعیة لك

 ....  

  .. الشعر ھو اللي باقي ..  قوم كمل الشطرة

 قوم صلي للمطرة

  .. الأرض بور وشراقي

 سن القلم إبریھ

 وع الورق جرّیھ

 لعفیة في الغیطان واللیلجرْي الریاح ا

 بین الضلوع اغرزه وبكل عزم الحیل

ّي صوتھ اطلقھ یرمح كمثل الخیل   .. وعل

 تدْبح ..  وكمل الشطرة

  .. وتفتح قبر للأموات

  .. اللي علي صدر مصر بیزحفوا بالویل

  .. سَدوا المنافذ وطفوا زھْوة القنادیل

  .. غني واروي أشواقي   قوم كمل الشطرة

  .. لنیللبحر ا



  

 الحفلة الأمریكاني

 

  .. لـمّوا تصاویر ولادكم من علي حیطانكم وداروھا

 بدنا نرتاح ..  خلاص بكینا كفایة

 مدوا كفوف الشقا راح تقبضوا التعویض

  !! وكلب حي ابقي من سبع الفلا المیت

 واللي مضي بینقضي ویروح مع اللي راح

 ــ فن السیاسة كیاسة وصدر مصر عریض

 والأفراح    لي الحزن لیلة الحظیقدر ع

 ــ دي الدنیا دنیا الحقیقة تكره الأشباح

 .....  

 ماتوا اللي ماتوا فھاتوا الورد والحنة

 إیھ یعني ألف وألوف باقي لنا ملایین

 ویزحموا المیادین ..  تاني ..  راح یولدوا تاني

 ویموتوا تاني وتاني یدخلوا الجنة

 طوال والبنا حبالھ    دي مصر ولادة

  ! جھالة وفقر ..  للموت ..  ویاما جابت عیال

 .....  

 اتمني ..  یا شعب ..  ملك الممالك أتانا

 كل الممالك بترضع من حلیب كفّھ

 ھاتوا ولاد اللي ماتوا في الشتا الجارح



 علي الشمال والیمین یتصفوا یصطفوا

 مع الأناجر وھاتوا حللھم الفاضیین

 ما یستكفوا   غایةْ    یعبوا فیض من نداه

 ھاتوا الأرامل ح نسھر في الفرح للصبح

  .. نرقص وناكل وننسي جرحنا المالح

 دا حلم شیطاني وصحینا خلاص منھ

 وطبع ف شعبنا یسامح ..  لا تحكوا عنھ

 وما دام مراكب مواكب سمن ومربھ

 وبحر طامي عسل علي خمر علي ألبان

 قوم مد ایدك یا عمي مشاركھ ومحبھ

  ... جمیع الأرض والأزمان سلو البشر في

 ویرخص الإنسان ..  ساعة تموت الكرامة » 

 غیر صوت بطونھم سم تتعبي   ما یعلي

  «! وذلة النفس تُنسَي ف ذلة النسیان

 

  ! كانت كلما تك رجالة

 

 وآه یا بلاد الشیلي

 وبرغم الكلمات الكدابة ورغم حصار الكدب ...  

  .. الشعب ..  كم ھو عجیب ومھیب

  .. المقھور المجبور ع السخرة حتي

  .. والمغدور في عز أولاده ..  حتي المكسور الخاطر



 قادر في عز تباریح الحیرة واللیل الفاجر

 قادر أنھ یفرق ببساطة بین الأشیاء

 قادر ببساطة

 زي الفلاحات القاعدین ببساطة

ّة  قدام أبواب الدّور في الضل

ُرزوا ببساطة  یف

ّةالحصي والدحریج عن حب ا   ! لغل

 یسألني الراجل وعینیھ بتقاوم كل حمول العمر

  .. الشیلي أبعد ولا الأبعد سینا؟

 وافرد لھ علي تراب الشارع كل بلاد الأرض

  : ونقول ..  بطرف عصیاتھ

  .. نحكي عن أمریكا وأسعار الفول

 والترعة الحلوة وفتح ومؤتمرات القمة

  .. والعمة اللي بتنز عفونة وبترول

  .. نزید ونقولونعید و

 عن اللیندي ونص اللتر اللبن الیومي للأطفال

 نحكي عن جزمة ھوشي منّھ وخطبة كرایة ف عید العمال

  .. وطعام مجھول الجنسیة مطبوخ باللحم المقتول

  .. واجتماعات لھا طابع مسئول

  .. یكتبوا قراراتھا بالخمرة

  .. ونشرب انخابھا لحد السكْر كاسات البول

  .. قولویقول وأ



 الراجل دقنھ الخشنة البریة   ویحكّ 

 اللي بأشبھ ما یكون بالغیط القمح الخالي بعد حصاده

 وتعصر قلبھ آلاف الإھانات الأزلیة

  .. ویحلف بأولاده

 الكون اختل ..  ــ وحیاة أولادي یا عالم

  .. الحرب ھناك شغالة یوماتي یا ولداه

 مع أن مافیش محتل

 واحنا مالنا؟

ّي أحلامنا فقیرة إیھ اللي  مخل

  !! وصعب الحل ..  وصعب علینا الفھم

 

 ویا الصبح یوماتي بتتكوم فوق المكتب نفایات الأخبار

  .. والرادیو یصب ف ودني نفایات الكلمات

 بیغسل وشھ الأسمر ع الصبح بنفایات الصبر ..  وھو

 ویرجع آخر الیوم لعیالھ بنفایات الرزق

 أغني  .. واحلم أنا بنفایات النصر

 ویحلم ھو بالسكك المجھولة

  ! وتأخذه لبلاد مجھولة أو للقبر

 ......  

  ... وآه یا بابلو یا نیرودا

 وأكم كانت كلماتك في الأیام الأولي رقیقة

  .. ورفیقھ لقلبي



  .. كم كانت كلماتك أصحابي

  .. فتحت ع الوسع أبوابي

  .. قرّیتني الألف الباء .. « كانت كلماتك رجالة » 

 اتعلمت علي أیدیھم كل لغات العالم والأشیاء

 كلمت جدور التیل والبشنین الألوان

 والعرق اللي بتوھّج في زْرار الرمان

 غیطان الصیف   وشربت الصمت الساكت في

 وشربت دموعي

 وشلت الناس في ضلوعي

 فھمت الصمت الساكت في أمسیات الفقرا

 زنازینوعشقت القمرة اللي بتتسرسب من بین قضبان ال

 شایلھ للشعرا المساجین

  .. أنفاس العالم حیة بتنبض بالشعر

 وحلمت معاك بالمسافات اللامحدودة

 وبالأبواب اللي بتفرد أحضانھا

 لجل ما تلقف وتخبي رغما عن أنف الشرطة

  .. أنفاس التاریخ المكروشة في اللیل المعتم

  .. وعرفت أن عدیم الأصل عدیم الأحزان

 حدوان الموت مش وا

    الموت في الغابة أو في المنفي أو في بؤر التعذیب أو في الغربة

 مش ھو الموت قدام أبواب السلطة وحضن النسوان

 وعرفت أن العیشة مش واحدة



 العیشة الكرب الصعب

 مش ھیة العیشة في بیوت تجار القوت والحرب

 ان الفن ..  واتعلمت علي أیدیھم

 اللي ما یلھبش شعور الشعب

  . ابیج تلھب ضھرهیصبح كر

    وأن الشعر اللي ما یلھبش وعي الناس

 ویفتح عینھم للبؤس الكاتم فوق نفس الإنسان

 سیف في ایدین أعداء الشعب لقھره

 اللي أشبھ لعیون الطفل ..  وقریت في عیونك

 كتب الحكمة وأشعار لوركا وحكمت وفؤاد حداد

    یاما ..  فضلت ما بینا المسافات ..  مع ذلك

 الفرق ما بین اللي بیقاتل في الغابات ویموت قد

 ویموت ..  ویكتب حكایات ..  واللي بیقرأ كتب الثورة

  .. واللي بیقرا أنباء الحرب ..  قد الفرق ما بین اللي بیحارب

  .. والحلم ..  ما بین الفعل الفاعل

  .. ما بین الشیلي وبلاد یاما

 نفایات الأفكار تتھجي ..  واقفة علي رصفان القرن العشرین

  .. وتحلم بنفایات ا لنصر

 من باب الریح الجنوبیة الغربیة    لكن

 بتھب الریح الشمالیة الشرقیة

 شایلة صرخات المیلاد الأول والخطوات الأولي

    شایلة لقاح الأزھار البریة والعنب البري



  ... وشعر نیرودا

  .. وحروف الكلمات السھلة

  . عمال الفَعَلةاللي بیغنیھا من القلب ال

 مصبوغة بدم الأطفال

 شایلة أنغام الموسیقي الأولي بنت العصر الأول

 وریحة عشب الخلجان البحریة ..  شایلة ریحھ صدف البحر

 ورنین القصدیر الفضي ساعة یغلي ویتحول

 في اللیل الأسود والزمن المسروق

  .. شایلة اللون الأخضر

 لون دمع العواجیز الفقرا

 المحروقة لون الغابة

  .. ق نحاس الودیان   لون عِرْ 

 اللي راجع تاني متخفي لرحم الأرض بنادق وسیوف

  .. لون التفاح البري والدم ..  واللون الأحمر

 وشرایط صدر الجنرالات والإعلام السریة

  .. لون الكلمات البكریة

  .. بتھب الریح ..  من باب الریح

 فیھ ناس تتمني سلامة النفس

  ..  وتسْنكر بیبان العقل ..  ان الدورتسكر بیب

 وتدّریھا ف ودیان النسیان ..  تقلعھا الریح

  .. زي تراب الأیام والتواریخ

  .. تھد قلاع القھر ..  وناس بتھب ھبوب الریح



  .. وتشق حصار الكدب

  .. ووسط الشعب تموت

 للحلم ..  تعمل من أجسادھا معابر مجھولة

 یتحقق ..  لجل تعدي الدنیا لبكرة

  .. ویقید النار المطفیة في حوش الفقرا

  

 

 بكائیة حزینة في یوم الانتصار

 

 یا ھلتري راجع ویا نجوم الفجر

 والریح بتبكي شجن في المندورة م القھر

 أمھ في حوش الدار

 ومراتھ ع العتبات

 محتارة طول النھار

 ومع الدموع بتبات

 ...  

 یا ھلتري راجع في ساعة المقیال

 یح قتیلة ف عرقنا والھجیر قتالوالر

 غیط الشراقي   أبوه في

 أخوه في حوض التوت

 فاردین في صمت المساقي

 غنوة سواقي الموت



 ...  

 یا ھلتري راجع ساعة تغیب الشمس

  .. والریح بتھمس للمغارب ھمس

 بنتھ حدا الساقیة

 غیط القمح   أختھ في

 تنزف دموعھا اللي باقیة

  .. تحلم یلم الجرح

 ....  

  .. والا الفراق أبدي ..  یا ھلتري راجع

 بیحز في كبَدَي    یا صحاب «  السما »  صمت

 ھو التقي مرساه

 فوق الشطوط الأسیرة

 وسرقت أنا ذكراه

  !! شعر وقصاید فقیرة

 أحمد عبیدة 

 

 إنسان مصري استنشق حب مصر

 ومات منتحرا ..  شعرا وحیاه

  !!.. مُنعت من حبھ ..  لأن مصر

 ...  

  ..) كان خطر علي بالھ ..  ومین فیكو قبل النھاردة ( 

  ) بأنھ یسمع باسمھ ــ أو كان یطوف بخیالھ ( 



  ..) أنھ یكون متھم بالاشتراك في اغتیالھ ( 

  ..) في بلدنا ورایقة لھ ..  داللي أمھ داعیة لھ ( 

  ) اطرش واخرس ( 

  ) بیكفي شره بخیره مستكفي بأحوالھ ( 

  ) ا بیشوفش لا یمینھ ولا شمالھاعمي م ( 

  ..) غیر اللقمة لعیالھ   ولا یشغلھ في الدنیا ( 

  ..) بدال ما یصبح مآلھم كیف ما أصبح مآلھ ( 

 أحمد عبیدة

 

 ــ الأســامي  ١ 

  ... زبیدة ..  خضره ..  أحمد عبیدة

 فریدة ..  عطوة ..  الجارحي ..  عبدالعلیم

  .. فرج وصمیدة ..  يزك ..  معاطي والخضر والمندوة

 حمیدة ..   محروس

  .. ووحیدة ..  سلمان وعبدالرب بسطا جریس

  .. خلق یاما كتیرة ..  وقد ما فیھ أسامي

  .. تراحیل أمم ..  طوابیر

  .. یسد عین الشمس ..  جْرمق طواقي وعمم

  .. ومصر ولادة ..  وكل واحد باسمھ

  .. والاسم عادة

  .. والغسالات والدادة ..  عند الغواني الغانیات

 شعیرة ..  د ھبَة ..  بیصنف الإنسان



 وحصیرة ..  قصر

  .. منعا حدوث الالتباس والحیرة ..  عبید وسادة

 ویلیق علیك الاسم أمك تموت

  .. وكما خیال المآتة

 ترضع ساعات الطفولة والصبا شحاتة

 ویندھولك في الحواري البعیدة

  .. أحمد عبیدة

 ...  

 ومجھول الھویة ..  ع وفلاحصبي فرِ 

 أكمنھ مصري وغریب

  .. غیر معروف   جنسیتھ مجھولة

 وأكمنة مصري فقیر

  .. كان یلقي اسمھ تمللي زي مصري فقیر

 محشور في ضمن كشوف

  .. أو كشوف تراحیل ..  یا اما كشف القرعة

  .. یا كشف مخبر مباحث

  .. غیاب ..  حضور مدارس ..  أو كشوف الزام

  .. محاضر دوده أو أحكام أو في كشوف انتخابكشوف 

  .. وف اي كشف من الكشوف دي تلاقي

 میت ألف أحمد عبیدة من ألف عیلة فقیرة

ّة وشقاف   .. وحصیرة ..  قل

  .. أحمد عبیدة ..  ملو الغیطان والكشوف



 ...  

  .. ورغم كل الظروف

و الكشوف  من دون اسامي عبیدة ملْ

 وة في الدفترأحمد عبیدة اتقرا ع القھ

 مرّة ورا مرة ..  واتقال كثیر ع الصبح للعسكر

 لأنھ داق خمر التعاسة المرة

  .. دم الحروف ..  وشرب مرار الكلمة

  .. صحیت في دمھ الأغنیات الحرة

  .. وسط الحواري البلیدة

  .. وخیال بدنیا جدیدة ..  بشري أكیدة

  .. واخده في أحضانھا كل الناس وبتساعي

 یدةأحمد عب

  

 ــ الأھل والأصحاب  ٢ 

 ویحكي واحد عجوز ویقول ده كان صاحبي

 شلنا سویا الطینة في الریاح ..  زاملتھ في الشتویة

 شاركني فرش القش في المدیریة

 شاركتھ یاما اللقمة ناشفة وحاف

  .. غطا دفا ولحاف ..  وكان كلامھ لنا في عز قرّة طوبة

 یاما حكي لنا وعاد وزاد ف أبوزید

 قال لنا عن زمان فیھ الرجال لھا سعرو

 والخلق یاما حتقرا الحكمة فیھ والشعر



  .. عِدالنا ..  ونام معانا

  .. وشالنا مثل الجبل ما بیحمل المطارید

 ...  

 وتحكي واحدة صبیة تقول لنا یاما

  ... غداه    واخدَه   وكأني ..  حلمت یاما بأني

 وسارحھ رایحة ادور في الغیطان عنھ

 اسمع لشھد كلامھ ..  عد معاهاق

 حدیتھ ..  یحیي الشراقي البور في صدري

 أكمن أنا عاشقاه انا حبیتھ

 یا ریتني كنت ف قلبي خبیتھ

  .. وحمیتھ من نفسھ وم الأوھام وم الفكرة

  ... شلت السر في عینیھ ..  ورسمت لھ بكرة

 یا ریتني خدتھ في صدري والخشا خطّیتھ

  .. لھونقشت لھ قلبي علي مندی

 دانا یاما یاما سمعت شوق مواویلھ

یتھ ّ  وبنیت لھ من حلمي جدار عل

  ! أصلھ ماكانش حداه ...  لنا بیتھ    یصبح

 أحمد عبیدة

 ...  

 ویجوزحیحكي حد م الشبان

  .. شاعر ویاخده الحماس ویقول ده كان صاحبي

 وأنا شلتھ یاما ف قلبي



 اهوسھرت یاما مع ..  علمتھ یتھجي الألف والباء

 غناه   وسمعت یاما ..  ألم واحفظ جوه قلبي حروفھ

 وأخدتھ في حضني یاما عشان أطمن خوفھ

 وسیبتھ أیوه كتیر في نص اللیل

  .. نمت وسط عیالي ..  ونمت في وسط أھلي

  !! ظروفھ ..  أصل ..  وھو نام في الطل

 صعبة وصعیبة وعمرھا خایناه

  .. كن ویاماوحیكتروا لأصحاب یم ..  یا عین آه م الآه

 كانت بتخشي خطوتھ وملْقاه ..  حتتفتح لھ أبواب

 كانت بتكره تشوفھ

 م الدق ماتت كفوفھ ..  وعلیھا یاما ویاما

  !! ما حد رد نداه

   

 ــ القریة والحلم  ٣ 

 بلده العمار تعشق دخول الصیف

  .. ویعقد المشمش ویجري القرش ..  حین یدخل الموسم

 ض وجناینفي كف اید اللي عنده أر

 غموس   وكف اید اللي ما عندوش یلاقي

 ولحد ما یرحل مع الموسم مع الانفار

 أحمد عبیدة تلقفھ الترحیلة

  .. یركب شیطان الشعر خیل باللیل

 ویرتعش جسمھ تحت الطل والمواویل



 یموت ویصحي ألف مرة ف لیلة

 وھّم یاما تقیل ..  لقمة قلیلة

  .. تتفجر الأشعار

 ق للثورة والثواروروحھ یرعشھا شو

 تصحي في قلبھ المداین مشمسة ودفیانة

 جناین ..  صبایا ..  رجال

 وأولاد ح تلبس كل عید جلابیة

 وتلاقي لقمة عیش علي الصبحیة

  .. وشیوخ في آخر العمر یلقوا الراحة

 وبنات بكاري م الشقا مرتاحة

 بلده الجعانة ف حلمھ مش ھیھ

  .. خده الكل بالأحضانلكنھا دفیانة وا ..  آه ..  شقیانھ

  .. ھیھ ومش ھیھ

 ساعات طریقة یغیم

 تحتار قصاده السكك یحتار ویتألم

  .. وساعات

 تصحي في قلبھ الشمس یلقي الخطوة

  .. شجاع

 وصوتھ أحیان یموت یجف فوق الشفایف

  ... ما ھوّاش جبان !  خایف؟

 لكن في صدره بیرمح جیش من الفرسان

  .. الشك والحرمانو ..  والأحزان ..  والوھم



 وحیرة القلب قاسیة ف صحبة الأوھام

  .. تخلي حلم الإنسانیة الملھم الوھاب

  .. خیال جارح ..  في قلب إنسان بسیط حساس

  .. مشنوق بحبل إمبارح

  .. عاجز یشوف الخطوة كیف قدام

   

 ــ الشعر لھ بكرة  ٤ 

 أحمد عبیدة :  ملحوظة

 یا مبدعین الشعر

 را والأشعاریا عاشقین الشع

 من قبل ما النار تقید في اللحم قادت فیھ

 والثورة ..  نار الھموم والشك

 أحمد عبیدة انكسر عوده

 كمثل ما ینكسر عود الریحان والمشمش

 مع أنھ ولد السنط والصوان

 ما عرفش سر القدرة في الإنسان

 في أنھ لما النار بتلھب صدره

 ما یزمھاش جوه

 مداین عدوه تحرق ..  لابد یطلقھا قوة

  ... والا حتھد ضھره وتحرقھ ھوه

  ... أحمد عبیدة

 <  



  :  الرجوع

 لو كان حصل یا خلق وقابلتوه

  .. تعشقوه ..   كنتم أكید حین تسمعوه

 وعشان كده كان ھو قالق ناس

  ... رغم الضباب والغیمة قدامھ كان شعره قاتل ناس

 لبكرة ولجوع الفقیر والأرض ..  لأنھ كان حساس

 عاد لنفس الأرض ..  أحمد عبیدة

 اللي تركھا بدون صحاب أو دار

  « العمار »  غیط   وھناك في

 ح یزھر المشمش مع الأمطار

 ویمكن یجوز

 علي لسان العجوز حتزھّر الأفكار

 یمكن یجوز أو فوق شفایف الصبیة

 أو في كراریس عیال متشققین الكعب

 وممصوصین زي الحطب م الغلب

 لشعر والأشعارما بیفھموش في ا

  .. لكنھم داقوا المرار والجوع

  .. ورضعوا من صغرھم شربوا الھموم الكرب

 سوا في السلام في الحرب ..  وداقوا ھول الخراب

 أحمد عبیدة ..  راح یحلموا برجوع ..  یمكن یجوز

  .. علشان یموت تاني كما الأشجار

  ! راب الداروالشك والحیرة وخ ..  وھو واقف بیتحدي الجراح والریح



 

 والفكــرة    السكــرة

 ــ إلي المناضل عبدالجواد صالح ــ

 

  ... من تاني

 املاني ..  املالي الكاس

 خلیني اسكر لكیعاني

 وناسیاني ..  نسیني بلاد باعشقھا بكل كیاني

 غیطان باھواھا ومش فاكراني   نسیني

  .. املاني ..  إملالي الكاس

 أربعتھ أملاه من تاني

 ویایا نخب الكاني والماني واشرب

  .. ونخب الشیخ الزلباني

 نسیني ..  اسكرني ..  اسقیني

 واوعي تفكرني بسموم العالم

  .. وھموم الدنیا المقسومة لنصین

  .. وبلدنا الحبلي وشایلة الضدین

 اسكرني ..  اسقیني

  .. نسیني فقر العمال الظھورات

  .. لحم الشبان الأموات ..  غلب التراحیل

 واللیل الكافر والصبح الغادر

 وصفیر كرابیج العسكر فوق ضھر الشاعر



 فوق ضھر الأطفال ..  وصفیر كرابیج الخولي

 نسیني عذاب نسوان الشرقیة والنوبة

  .. المنسیین علي شط القرن الماضي

  ... ونفق السبتیة ..  والأطفال الممصوصین في ورش القللي

  .. اسقیني اسقیني دانا راضي

 ني لو اسكر وانسي الشعرباتم

 وانسي كفوف العواجیز الشقیانة لآخر أنفاس العمر

 انسي مكن الزیتیة ورمّانة

 والعنبر نمرة میة وكام في القصر العیني

 حیث لحم الفلاحین كان فرجة لنسوان السادة

    الفواحین بالعطر الباریسیاني ویعشقوا مصر عبادة

  .. املالي تاني ....  كالعادة

  .. حماد وحمیدة وحمادة ...  اسقیني ونسیني ..  ياملان

 نسیني كل الكلمات

 إلخ ..  اللي جعانة والشقیانة والعریانة والعرقانة

  .. نسیني التجار اللي بیمصوا دم الأحلام

 والعصابات اللي بتسرق من عمر الشعب ومن عمري

  .. أحلي الأیام

 نسیني الكتبة اللي بیرشوا حبر الوھم

 یداري عفن الأفكار لجل یغطي

  .. والجثث الأشباح اللي بتقوم م القبر

  .. تتربع فوق الحجر وتملي المانشیتات



  .. وتعشم مصر المسكینة بلیلة القدر

 املالي املاني اسقیني

  .. وایاك تغفل عني لحظة تصحبني

  ... فكرني قریني عار الكلمات العھر

  .. ینيعزّ  ..  وھوّن عني ..  املاني بأردي الخمر

 حین اتذكر أن بلادي مازالت في الأسر أسیرة

 غنوتھا حزینة خطوتھا من تقل الحمل كسیرة

 عایزین یبیعوھا لأْردي نخاسین الأرض وھیھ أمیرة

 بسمتھا حین تتبسم

 كانت في عز لیالي الحزن بتكفیني

  .. وفي عز الغربة تھنیني ..  في عز البرد تغطیني وتدفیني

 ة تقدرني ع السكك العاقروتلھمني ف عز الحیر

  .. لقمتھا السودة حین كانت تلاقیھا بشق النفس وتعطیني

تھا وتعشیني ّ   .. كانت بتغدیني علي قِل

  .. كانت تحتاجني    حین ...  ندھتھا علیھ

  .. كانت بتموتني وبتحییني

  .. لكنھا كانت في ساعة العوزة تلاقیني

  .. اسقیني ..  فاعمل معروف املالي

  .. ز لو حسیت الخشبة ف عینيجای

  .. اختشي واغنّي بعلو الصوت الغنوة المطلوبة

 وأخاف من قلب الشارع اللي ابرد من نوّة طوبة

  .. أو یرعبني السجن اكمنھ جلید



  .. ما بتنقحِش إلا في المعطوبة المخروبة ..  والطوبة علي رأي الناس

  .. دفیني ..  خدني لحضن النسیان ..  إسقیني

 أمن ما في عالمنا أطفال وسكاريأ

  .. سكرني عشان تحمیني ..  ولاني كبرت وشبْت اسقیني

  .. أوعي تفكرني ..  سكرني

  .. نفسي انسي شوقي للكلمة حلالي

  .. تعلا فوق أعلي شواشي بلدنا وتلالي

 نفسي أنسي كیف یقتلني حنیني لساعة صحو

 تعرّیني وتمزع كل الأستار

  .. قھرني تفكرنيت ..  تبكتني تبكیني

 تحرقني بلھب ا لذكري ونار الأفكار

 وتخلي خطاوي الثوار تصرخ فوق سطح الدار والدوار

 بأن الیوم الخمر وبكرة مھول الأمر الدم حیملي كاسات الفقرا

 اللي من قسوة قلب الدنیا الجھل الفقر

  !! ولا داقوا الخمر ...  لا سمعوا الشعرا ولا داقوا طعم النسیان

  

  .. ي یا ریح الجنوبھبّ 

 

 ـــ ریحة زمان

 القعدة ویا الشعر وجراح الوطن والریح

 وزھرة الشمس ف عروق الولاد السمر

 في الفرْح قلبك فصیح ..  قلبك فصیح في الأزمة



 وف قلبي شعرك یا اسمر الجبھة فصیح وصریح

 ھفھف علیھ طبعك الوداد

  .. أخدني شوق البحر للشمس اللي في جراحي

  .. دمي جریح النیل في

  .. والغنوة مشبوحة علي الجدران

  .. كانت عیونك براحي

 صبحوا ولادك صحاب للعتمة رعد وریح

 بیمروا بالتصاریح ..  صبیان یتامي وبنات

  ... للغربة وللأحزان ...  لزحمة الدنیا

 ......  

 ویوافي موج النیل

  .. غربتھ یوافي   من

 فيوجدنا الحا ..  مثل الصباح واللیل

  .. لكنھ متعافي ..  راضي بنصیبھ القلیل

  .. یحلم بمھر الأمیرة

 والمورد الصافي ..  بحر الغزال والجزیرة

 تنشق لیلتھ الفقیرة

  .. البلسم الشافي ..  یحضن ضناه القتیل

 .....  

ّم ابني علیك  ــ وأكل

 یخضر في القلب ویزھر عود النوار

 واحكي لحبیبتي عن الشھداء عن الثوار



 حس طعم الندي والعشق والتباریحا

  .. وأكلم الخلق عنّك وعن بكرة الولید في عینیك

 یھون علینا الأسر والغربة

  .. ویھدا كرب الأرض والمجاریح

 ....  

 ھزي نخیل الشمال ..  ھبي یا ریح الجنوب

  .. صحي قلوب الرجال ..  صبا یا ریح أو ھبوب

 وشقي صدر المحال ..  زیحي مرار الذنوب

 كوني قمر في سمانا

 دلیل وحادي لخطانا

 كوني رصاص في البنادق وكوني نار ع البیارق

 ولھیب في قلب المصانع

  .. یا ریح وكوني رجال ..  وھتاف یھز الشوارع

 .....  

 تكره بیبان البیوت ..  ـــ رجال تعیش بالمقاومة

  .. ولا تخاف كیف تموت ..  تعشق دروب المبادئ

 نبض واماني شعوبھا ..  بھافوق كف ایدھا قلو

  .. في كتاب وغنوة وقوت

 

  .. تحلم بشمس المشارق ..  وتخوض نیران الحرایق

  .. ضلام السكوت لو فوق عیدان المشانق    تكره

 .......  



 الفجر طالع ھناك ...  واللیل إذا طال ھنا ( 

  !) شایل بنادق ھناك ...  فوق المشانق أنا

  ... قھــــ لا تیأسوا یا رفا

  ... دي الأرض عشاقھ ومشتاقھ لحوادیتنا

 ـــــ لا تیأسوا یا رفاقھ

  .. غیطان الفقاري بتتسمّع لخطواتنا   جسور

  .. لكن البكا ضلال ..  الموت علینا حق

  ... خلوا الرصاص ھو اللي یبكي ع الرجال

  .. خلوا البنادق تحكي للدنیا حكایتنا

  .. الجبال وفوق قمم ..  تغني في المیادین

  ... غنوتنا   طول العمر ..  غنوة فرح حرة

 تحب لون الفصول ..  قلب الیتامي مزارع

  .. تحلم برمح الخیول ..  تحت المطر والزوابع

 قلب الیتامي سھول ..  راجعة تلبي نداك

  .. بتصحي ویا خطاك

  .. اصرخ معاھا معاك ..  ویدق شعبك طبول

 ......  

  ... طالع ھناك    الفجر ..  نااللیل إذا طال ھ ( 

  !) شایل بنادق ھناك ..  فوق المشانق أنا

 .....  

  .. غربتي بانادیك   من   وأنادیك یا لیل عطبرة

    نحیب ..  غنایا   أنا الغریب القریب اللي



  .. باركع ما بین أیادیك

  .. ــــ مش طالب النسیان ولا السلوان

  .. مصانيالدم فوق ق ..  الدم فوق كفي

  .. أنا باطلب المغفرة والقلب قرباني

  .. وشفیعي في دم الشفیع أحزاني

  .. أوھبني قوة یا نیل

  .. أوھبني قدرة أقدّف في بحور اللیل

 والكدب والتضلیل

  .. وافضل أغني تمللي ابنك الإنسان

  .. ــــ واغني أشواق صغیرة

  ... یتیمة من بور سودان ..  ضحكة صغیرة ..  لطفلھ

  .. ولشاب اسمر بیحلم یھدم الزنزانة

    لرصاصة مجھولة لسة في ضمیر الغیب

  !! لكن بیخلقھا شوقھا لمقتل السجان

 

 الكلمــــة

 

     : موال

 بالكلمة والغنوة والموال یدفوا القلب

  .. یھون الصعب ..  یھون علینا التعب یا ناس

  .. والفن لو كان أصیل زي الطعام یا ناس

 یفید الشعب ..  أصیل إلا فن جمیلولا 



 ونقول یا لیل ویا عین

  .. جمّعنا ..  علي كلام لھ معني

 .......  

  : غنوة

  .. وحبك الأرغول ..  قلبي ربابتي یا مصر

 یاما علي سكك الھوي بنقول

  .. نقول ..  ولسة یاما ..  قلنا في حبك یا مصر

  .. م القلب للقلب بینا في المحبة رسول

  .. ھنا في المدینة وقلبي في الأریافأنا 

 صاین نعمھا الشریفة والرغیف الحاف

 غنیت ترابھا عذابھا حبھا فرحتھا

  .. ترعتھا ..  غیطانھا بیبانھا بحرھا   غنیت

 ناسھا والحواري السد ..  غنیت شوارعھا

 قبلت صخر السد ..  انحنیت ..  وبكیت فرح

  .. وعاشق بنت مصریة ..  أنا أصلي مصري

 غاب الریح   علي كل جسر تلاقیني مثل

  .. لو حتي قلبي جریح ..  واقدر أغني لبلدي

  .. طول عمرھا وعشقھا بیخفف المجاریح

  .. ما یخاف ..  یقول ..  غیرھا   ویعلم اللي مالوش

 وفي السنین العجاف ..  في عز عز الجفاف

 ......  

 شد العروق ع الربابة ..  وانت یا میت صبایة



 خلیك فصیح وصریح ..  كي لھا م التباریحإش

 مصر الحبیبة الحنونة تعشق أولادھا

 وتحب لحن وغناوي الموت في أعیادھا

  .. تحییھم ..  یرجعوا ..  لجل اللي ماتوا ف ھواھا

 في الطین تدفیھم ..  في حضنھا تلمھم

  .. وبكف معروقة للدنیا تسمّیھم

  :  رسالة

  .. یا حبیبتي

  .. كلمة أحبك تحرم علي قلمي

  .. یحیا الشعب ..  قبل ما ینطق یكتب وبدمي

 تحرم لمسة إیدك لایدیھ

  .. تحرم قعدتنا ف ضي القمرایة

 الا واحنا الاثنین رافعین رایة الشعب

 وتحرم علي عیني الدار ..  تحرم علي جسدي الراحة

  .. الضحكة وطراوة الأشعار ..  وطراوة الضل

  .. بالورد وبالأزھار ..  لو ما رجعنا من خط النار

  .. نشبكھا علي صدر الشعب ..  وبصور الشّھدا الثوار

  ..  ختام

 ملعونة وخاینة ..  الكلمة اللي ما تبقي رصاصة

  .. والقلم الكداب شوكة في طریق الحق

  .. لو كان اللي ح تقولھ عوالة ..  إخرس

 لأ ..  واكسر قلمك لو ماقدرش یقول للغاصب



  ... سقط قتیلفا ..  والا

   

 الشعــــب

 

 في قلبي نبض وفي العروق

 من نبض ستة وأربعین

  .. الخمسینات ..  والعشرینات

  .. من اللي فات ..  من اللي جاي

  .. من الدقایق الساعات

  .. من السنین الألوفات

 أنا البنات ..  أنا الولاد

 أنا التلامذة التلمیذات

 والموتوراتأنا الرجال السھرانین علي المكن 

  .. في عذاب بؤونھ وبرمھات ..  الفلاحین المصموطین

  .. الشغالین العرقانین والشغالات

 الاسطوات السھرانین جوه النفق وبیاعین الترمایات

 عرق جبین الأبّھات ..  وعلي المدقات البعیدة

  .. وفي الشوارع العریضة والحارات

 أنا رنین الھتافات

 الخواجات وكلامي فلح كلح مش رطان

 دانا حطام الطیارات

  .. وأنا اللي وسط الرعب وسط الصحرا مات



  .. وفي الدھالیز الرطیبة في منافي الدوسیھات

 وأنا اللي في الغیطان نفق من القلق

  .. قلقان علي رغیف الولاد ستر البنات

 لكن أنا برضھ خَضَار قلب النبات

  .. وأنا اللي عمري ما حیغلبني الموات

  .. وأنا دفا الابتسامات ..  حنان الأمھاتدانا 

  .. وأنا العشم في بكرة واللي في بكرة آت

  .. الشعب أنا ..  أنا ..  أنا

  ! یقتلني السكات ..  غلبني الكدب   لو كان

  .. فاتفجري یا أمسیات الصمت

  .. أغنیات ..  برصاص البنادق ..  

 

 سینا شراع السفینة

 

    حتي في سنین المجاعة ..  یا بلدنا لك قیامھ

 العزیق والموت جماعة ..  وربیعك لھ علامة

 في عروقنا بیسري نیلك ..  مسلمین والا نصاري

 غرقانین في بحر نیلك ..  واحنا ما دمنا فقاري

 تصلبي حیل الجواعي ..  حلمنا یكون لك رجوع

 تلبسي تیاب الشجاعة ..  مھما كان حرمان وجوع

 یا شطوط الاماني ..  آه ..  یا بلدنا یا لیل صبابة

  ... م العذاب ح تقومي تاني ..  مھما نھشوكي الدیابة



 ــــ عشتي تسقي من مرار صبرك رضیعك

 یلقي كفك میتة فوق المناجل ..  لجل ما یرجع ربیعك

 والبلابل ..  یشھق اللیل ..  دموعك ..  تروي أرض النیل

 ترتعش خوف م السلاسل

 تحملي الغز الجواري ..  التاریخ عایشاه معایش

 تلبسي اردي الغوایش

 قطعوك یا أم صابر ..  والعساكر

 من فجاج الأرض یاما بالكرابیج والقوایش

 في السرادیب والعنابر ..  یدفنوك یا أم صابر

 یعلا قصر اللولي تبرق ألف قلعة فوق كتافك یا بھیة

 شلتي شنْف التبن ورخام الفساقي

 رتي في السواقيودو ..  دورتي في المحاریث

 لجل ما یرق النسیم في المشربیة

 للعیون الغجریة ..  للھوانم ..  للغوازي

 والعیون المصراویة

 تندھس تحت الحوافر ..  بالضوافر والخناجر

 ترتعش جوایا حین تصحي ف عینیھ

 من أساطیر التواریخ القدیمة

 ترسمك وشْمین علي زندي الضعیف

  .. غنیاتوشم لون الحلم لون الدم لون الأ

 وشم لھ طعم المجاعة والخناجر

 لھ تباریح الصلیب في جروح الفلاحات



 غیطان ا لرغیف   لھ ملامح جوعھا ف

 لھ ملامحك یا حبیبتي

 عجز الرصیف ..  حیرة الریف العجوز

 فیھ بلادي

 ملمس أولادي دفا طعم الحلیب

  .. وأصوات البلابل ..  والسنابل والعراجین والسمار والطین

 ونیران الحرایق ..  نحیب والحلم والغربةوال

 الأكاذیب والحقایق

 ترعش الغنوة في صوتي ..  رعشة الأشعار في دمي

  .. ألف أمنیة یتیمة ..  انتي ..  وأنت

 ألف أغنیة حزینة

 غریب   حلم متشرد

 شرود ..  عشق مالھ حدود

  .. كل فقر الریف وأحزان المدینة ..  إنما بیساعي في حضنھ

 ...  

 واعشق ھدیل الأذان ..  ــ باحب صوت الكنایس

  .. تحرس عشوش الیمام ..  یا قلب كون ألف فارس

 شلنا فانوس رمضان ..  ـــ شلنا زعف النخل

  .. والبیض الألوان ..  كلنا الكعك بسكر

 وقرینا القرآن ..  غطاسھا   وغطسنا في

 في النص من شعبان ..  ودقنا عیش الرحمة

 ...  



 یا شاربة الأحزان ..  یا بلدنا ویا عیني

 في بحور النسیان ..  ویا خوفي من التوھة

 في طین الأوھام ..  م الدود اللي بیزحف

 علي قلب الإنسان ..  ویدوّر في الضلمة

 ...  

 أیامنا تلاقینا ..  ــ ویا خوفي لتجینا

 ناسیین سكة سینا

 حتدوسنا الأزمان ..  تسرقنا السكینة

 لو متنا یتاوینا .  وتراب مصر ح یرفض

 في ترابھ ح یطوینا ..  وتاریخ الأیام

 مع أن إحنا زحفنا وایدینا في ایدینا

 وشربنا الأحزان مع بعضینا وجینا

 وانكتبت بدمانا حوادیت الشطآن

 واتعجبنت بدموعنا أساسات البنیان

 واخضرّت بعرقنا فدان من فدان

 ولا عاشھا الصلبان ..  لا ھلال عاشھا لوحده

  .. في شقاھا سیان ..  م كنا یا فقراواك

 ...  

 یاللي أغانیك نحیب ..  یا حزن بلدي القدیم

  .. ضي الھلال الحزین

 طول عمره حضن الصلیب

 ...  



 بالـمْحة بیدق أبواب المدینة ..  ــــ والسنة دي

  .. بیرقص بالبیارق ..  رافع الرایات

 في جمیع الدنیا مالي الدنیا زینة

 لاوي عنق الفلاحین غیطانك   وف

 سافي في عیون الخلایق

 أشواك الحقایق ..  ویا حزن الأرض

 الربیع المصري ریح الخماسین

 رعْشتُھ بتصحي أحلام الرفایق

 مثل ما بتصحي الحیاة في حمأ وطین

  .. الربیع اخضر یا بلدي الحزینة

 لھ ملامح طفل متیتّم حزین

 الربیع المصري دمع الفلاحین

 .....  

 

    قصة طویلة حزینة ..  الحزن لھ في بلدناــ و

 للریف وأھل المدینة ..  نحكیھا لو ألف مرة

  .. مثل الدموع في عینینا ..  ــ علشان ما تفضل معانا

 واتذكري واوعي تنسي ..  واصحي یا بلدي اصحي

  ..!! سینا شراع السفینة ..  سینا ..  جرحك یا مصر وجرحي

 

 بـــابلونیــرودا

 



  .. لو نیروداــ باب

 الدم في طبق الرئیس الأمریكاني

 الدم فوق صدر الوزیر المعجباني

 الدم في المزیكة وف نِوَت الأغاني

 یكتب شعاراتنا علي حیطان المدینة

 بابلوا نیرودا

 بعید ..  الفجر لسة بعید

 إسبانیا في ایدین العبید

 وإیران أسیرة في الحدید

 وأندونیسیا الام في الغابات حزینة

 بابلو نیرودا

 لوركا وحكمت عند شط الحلم الأخضر

 مع أن في اسطنبول وإسبانیا المشانق

 جیفارا شھدي والشفیع الحر لاسمر

 صاحي كلامھم لسة بیدفي الخنادق

 ناصر وغسان عند شط الحلم الأخضر

  .. مع أن في یافا وفي شیلي المشانق

 فرج الله اللیندي ومحجوب فھد الأسمر

 ة بیدفي الخنادقصاحي كلامھم لس

 ینزل ندي في الفجر علي سطح المدینة

  .. بابلو نیرودا

 كل الشوارع تنتفض كل الحواري والغیطان



 یقف المكن بیعترض تقف اللیالي والزمان

 والحیطان    تتھد جدران الزنازین والسلاسل

 وتھز صفافیر المراكب كل مرسي وكل مینا

 بابلو نیرودا

 بنا ساريصوتك علي موج البحور لقلو

 زي ابتسامة الطفل في القلب الیساري

 طول عمري شایفھ في الحواري وشایفھ تاني

 بیلـم عضـم الفـلاحین مـن رمـل سینـا

  ... بابلو نیرودا

 یخرس جمیع الشعر تخرس القصاید

 تخرس جمیع الأغنیات الكدابین

 یخرس لسان الكدب في كل الجراید

 ویخرسوا كل الكلاب المأجورین

 لیل القھر تخضر الأمانيفي عز 

  ! تاریخ الشغالین    ورصاص بنادق الشعوب یكتب

 البحـــــار

 

  .. غوتني التجارة   مع اني ما ركبت مركب ولا

  ... وجدودي بحارة بحار أنا ..  بحار أنا

 صاحي في أحلامي نجم القطب والقمرة

  .. بحار أنا وفوق رموشي بترحل الأفلاك

  ... الأمل والحلم تاخدني تحدفني مع موج



  .. ما بین مواني أمان ومواني خداعة في ایدیھ سراب وھلاك

  .. ما بین شطوط یاما حریة ونعیم جنات وشطوط موات

    وساعات ..  ساعات اخطي

 أموت أنا قبل ما تكمل علي سن القلم شطره

 واحس في صدري ریحة العشب والقنادیل

 وضل نخیل ..  ورمل أبیض ندي مغسول

 ي مع الفجر اصاحب رحلة الأسماكاصح

 الحكایات   في البعید ابعد من الرؤیا ومِ  ..  ھناك ..  ھناك

 حیث الھدوء الفیلسوف والصمت

  ... تحبي علي حدود السما وتغامر الأفكار

 تفقس وتتكاثر وتتحدي العفن والمرارة

 كما یكمن الثوار ..  تكمن في رحم الزمان

  .. تفك قید الاساري ..  یلادتستني ساعة المد تخطي حد الم

  .. واصحابي بحارة ..  بحار أنا

 غویط صخّاب   جوه فؤادي محیط عاتي

  .. ومواني ..  ضلوعي بحار مجھولة    وبین

 الریح تلاعب الموجة فوق صدري تطیر وتنعس في شعري

  .. ویظل جوایا متخفي كھوف وشعاب أغرق في أحزاني

 شجانياطوي قلوعي ضلوعي علي سرّي وا

  .. بشر وتراب ..  أوطاني ..  وآخد في أحضاني

 كما تلم جناحاتھا ع الآلام المحارة

 تحلم بضي اللولي یلمع في لیل الملاحین السكاري



  ... وفي الزوابع منارة ..  وسط الشوارع قصاید

  ... بحار أنا وقصایدي بحارة

  

 قرایات في رحلة السندباد

 

 اللي قتلوه أولاده )  الولد الیتیم (  إلي ذكري

  .. وحیصحي أكید من تاني

 لجل ما یحیي بلاده اللي قتلھا الكدب

  !) وعشش في رحمھا عفن الأوھام

 

  : قالت أمي

 مین یفوت یا شاب داره قل مقداره

  .. قراره ..  وأصبح في قرار البیر

  .. في كلام أمي سمعتك

 وف عیون ابني لمحتك

  .. ك معایاواما بصیت في المرایا كنت وكأن

 واما رصیت الكتب

 إفتكرتك ..  واما عدیت السلالم

 طعم لأسفلت الحنین علي رجلي ..  وافتكرت

 الستارة أم الزخارف

 فتحة الباب اللي خایف

 من عیون الجارة في حزام الشاویش



 وأنا مستني المسا في كل لیلة ینادیني من بعید

  .. بعید ..  ویاخدني بعید

 لسجن ویھد الحدیدبعدما یھدم حیطان ا

 من جدید ..  یخلق الحلم اللي میت

 أجري في سھولة البعیدة

  .. أغزل الفرحة علي صدر المغارب

 اودّع النھار ..  أحضن الأشجار

 ع الشطوط المالحة أرقص لھ وأطلق لھ المراكب

 من مراسیھا واجمع لھ المحار

  .. اشربھ واعبّھ واغرف من ضیاه

 ت یاما وبلعت من ولادهفوق سكك مرصودة یاما ضیع

 امشي قاصد باب مدینتھ سور بلاده

 أطلق الصرخة تشد العزم حتي منتھاه

  .. ألف مرة للحیاة ..  لجل ارجع تاني تاني

 .....  

 كان لنا ف لیل الیتامي ألف لیلة

 الفقیرة وبالجراح ..  وبأغانینا القلیلة

  .. احبالصب ..  نوعد الدنیا القتیلة ..  وبخیال ما ینتھیش

 .....  

 یا ھناه اللي یعیش ..  یا ھناه من نال مناه

  ! من كف الشاویش ..  اللي یفلت من عیون الجارة

 یا حسن آدي سرایتي ..  غنت البنت الصبیة



  ..  وأربعین لیلة حكایتي ..  أربعین حرس البیان

  .. فین حتھرب

 شُك رایتك ..  اللي جاي ما منھ مھرب

 در ساحتيص   ھد أسواري ومرغ

 صحي نبض القلب

 خلي الدم في عروقي اللي جفت

  .. یشتي ..  یسري

 وافتكرتك لما شدیت في بوادیھا رحالي

  .. والعطش قطع حبالي

  .. وآه من صمت اللیالي ..  آه من طول احتمالي

  .. فوق نھودھا العرقانین

 الطریق ینشق تحتي ..  كل لیلة أكن أموت

  .. كل مادا السكة أصعب

  .. وكیف راح أھرب ..  والاعادي ..  والموت ..  يھ

  .. مستباحة مجرّحة ساحات بلادي ..  وقصادي

 آه یا عصفوري یا قلبي السجین

  .. ومتقصقص جناحك ..  یا أبوریش أخضر

  .. بعدما الدنیا براحھا كان براحك

  .. تفرفط في السنابل وف شقوق المحاریث ..  تنقر الغَلة

 وتنط الجسور تحضن العصفورة

  .. منتشي دنیا ودین ..  حزین ..  فرحان

 ع الشواشي الخضر تلعب في الجناین



 تبني عشك فین ما تتقام القصور ..  واما تتعب

 ولا بتخاف الناطور ..  غفیر یقدر یھشك   لا

 تصبح أنت ..  آه یا عین

 أنت من دون العصافیر اللي بتلف البراري

  ... سم والبحورواللي بتھاجر تعدي في الموا

  .. دمعتین ..  تصبح أنت ..  فوق السطور ..  كلمتین

 قالت الست العجوزة

 صاحب ..  یا ابني لو حبیت صبیة ما تخابرش عنھا

  .. یالاساطیر الملاح   یالحكایات القدیمة

 ّ  خیل بكریة عشاقھ الخطر   كنا

    مطلوقین كنا علي صدر الغیطان شمس وقمر

  . البراح   وھي    انت المدي

  .. شعرھا الأبیض كما شموس الصباح

 شایلاه الریاح تبدره فوق الشجر ویا المطر   جني

 واحنا بنلم السّریس والقرون الحلبة والتوت الحبَش

 ننسخط نرضع حلیب شھد البقر ..  نطرد الغربان سویا

  .. في الترع ننزل سویا عریانین

  .. نستحمي فوق ضھور الجوامیس

 نجمع الحبأ المعطر ..  بق في أحضان الجسورنجري نتسا

 الضھر والقیالة في حضن الطوالة في الدریس   أو نقضي

 أخضر مخضّر ..  ریحة العمر اللي لسّة ف أولھ

 حضننا في حضّن بعض وعینینا ف رمش بعض



  .. كنا والأرض العروسة والعریس

 ماكانتش الضحكة عیبة ولا كان الفرْح عیب

  .. والأماني قریبین . . كنا لسة صغیرین

 مین یعدي البحر مین؟ مین حیسبق القمر؟

 مین حیطلع فوق علي أعلي الغصون

  .. لجل ما یجیب للیتامي الفقرا من طرح الشجر

  .. ومات ضمیره    واللي ناسي ..  قول لمن رضع الخیانة

  .. كل حي ولھ مصیره ..  لا عتاب ولا ملامة

  .. غیره   وي جرحإنما المشروخ فؤاده كِیف یدا

  .. كلام أمي سمعتك    والنھاردة في

 وف عیون ابني وحیرتھا لمحتك

  .. افتكرتك وافتكرت

 رعشة القضبان علي خدي في صبحیة شتا

 وأنا شایلني حنیني فوق علي طراطیف صوابعي

  .. تلمحني عیون الصیف وأطفال الغیطان    نفسي

 دبانوالعیون الدی ..  من ورا السور الحجارة

 علي الشط المغیم   نفسي اتعري واتمرغ

 نفسي اتلقي برموش عیني المطر

  .. أطیر ویا الزوابع ..  اركب الأعاصیر ..  واطوي في ضلوعي الریاح

 احضن اللیل البھیم احضن اللیل القمر

  .. عمري من رجس الذنوب    واطھر

  .. تاني شفتك وافتكرت



    یھ ناروملح البحر جوه عین    رملة الصحرا

 والجبال راقدة علي كتافي جدار من فوق جدار

 وبعیدة الضلة والمروي ومرصودة الدیار

 واحنا في قلب الحصار

 تحت رجلینا السكك ھربانة م الموت والدمار

 وأنا من تاني بادوّر زي دیك أخضر بیدن فوق جدار

 وعلي سطوح البیوت ..  في الغیطان

 غریب   ادفن العضم اللي متنطور

 في بتموت ألف مرة ع البیبان م السویس لما لیھوتك

  .. ماشي أغني ع الربابة للصبایا والعیال

 وباعشّم الغلابة بالرغیف ع الصبح واللبن الحلیب

 .......  

 یسألوني أھلي مین أنت؟

  !.. وایھ یا شاب جابك؟ أنكروني

 ــ فین صحابي؟

 یسألوني ..  ــ مین صحابك؟

  .. یا خرابي ..  الولایایا خراب الدار ویا ذل 

  .. من عذاب الأرض یا مصر وعذابي

  .. ویانا وكان بینكم وبینّا ..  ــ دانتو كنتو معایا

  .. كدابة البشارة ..  ماتت الزغرودة ...  كنا ..  داحنا وانتم یاما

 مصمص العواجیز شفایفھم ف حسرة

  .. ــ یا ندامة علي شبابك



  .. قسوة عذابك مین حیاخدك للشطوط الحلم من

 واللي باعھا رخیصة أحلام البشر

  .. ھَمُسھ یجرح حتي حین یھمس ندم صوتھ بیجرح

ُھ یجرح  قول

 حتي حین یبكي ألم دمعاتھ تجرح

ّھ یجرح حتي حین یزحف ألم خطاویھ بتجرح   .. ضل

  .. ألف حسرة ع اللي نابك

 غریب في بیوت صحابك   یا

  .. ت بريجاي نھار السوق تقري تاني وتعید بن

  .. اللي قادر ع الحیطان الأربعة تغلبھ الریح في البراح

  .. غنوتھ الباقیة الفقیرة للجراح   لو یسلم

 تبقي فرحانة بترقص فوق رموشك ..  إیھ تساوي الدنیا لما

 والعصافیر جوه قلبك

  .. عندلیب زایط بیرقص م الفرح

  .. حب للإنسان وللدنیا وللأشعار لبلدك

 زان بتھرب؟وانت للأح

 ....  

  .. عِب واشرب

  !! عمر ما سكّة علي الإنسان حتصعب

 ......  

 افتح القلب الوحید علي بكرة واشرب

    واشرب ..  وافرد الحضن الوسیع للدنیا   



    لكن م الذكري اشرب ..  انسي أحیانا

  .. عمر ما بكره من إمبارح حیھرب

  .. رشرش الفرحة علي بیوت الحزاني

 م الكلمات وم الریح الصدیقةعِب 

  .. عب م الكتب القدیمة م القصاید

  .. حتي من الغربة وم الوحدة وم الأوھام

  .. لجل ما تفھم جمیع سر الكلام ..  ودوق مر الآلام

 ویعلا ع السحاب ..  الكلام اللي یقولھ الناس یشیل الناس

  ..  الكلام اللي یخلي الناس صحاب

  .... ت الرصاصفي زحام الدنیا أو تح

    نھار    لیل ..  أو حتي في الركن الھزیل تحت طرف البطانیة

  .. السیجارة مشاركة والجوع والدفا

  ! مشاركھ الانتظار ....  ومشاركة الحلم یا صاحبي

 

 الوصایـــا العشــر

 

  ... مین فات قدیمة تاه ..  قولي لابني

ّمیھ   .. احیزامل العرقانین الشقیانین یرت ..  وعل

  ... اللي بینسي عزتھ تنساه ..  قولي لابني

 ما تھونش نفسھ علیھ ولا یصغر ..  وعلمیھ

 ولا یھین إنسان لو حتي كان یقدر

  .. أغلي ما یمتلك الفقیر الكلمة ..  قولي لابني



  .. لو ھانت علیھ حیھون

 وحتي لو باعھا بكنز قارون

  .. لا عمرھا تغنیھ ولا تمریھ

  .. انھاایش حالھ لو خ

    الحق أھون ما یھون لما ..  قولي لابني

  ... في حلقك بدم الرغیف ...  تحس

 ینطق ویعرف امتي یزعق لأ ..  وعلمیھ

 ویشیلھا حرز وسیف عشان الحق

 یشق بیھا ف قوة لیل الھوان

  .. والعجز والنسیان

  ..  الكدب لھ حدین ..  قولي لابني

  ..  یجرح ویأدي اللي كدبت علیھ

  ..  كنھ یقتل قلبكل

  .. ویشق روحك للأبد نصین

  .. نور النیون باھر لكن خو ان ..  قولي لابني

 یستني نور الشمس حتي ولو لف ..  وعلمیھ

  ! والكلمة صبحت ھمس ..  السما الدخان

 الحب اشرف عاطفة وإحساس ..  قولي لابني

 یكره خیانة الناس ..  وعلمیة

 

 بحـــر البقــر

 



 ع خضر شطوط النیلرجع الربی

 علي عوایده وف كل عام بیعاود

 اتسبْسِبت بالخضرة ..  أشجار بلدنا

 وشدت القامة مدت عود یضلل عود

 صحیت في طین الغیطان كل الجدور العمیا

 صدر الخطوط السبخة متشقق

  .. مطعون وحضنھ ألف سیف اخضراني

 القطن لا خْضر شَب فوق قامتھ

  .. یرضع بزاز الشمس والشھوة

  .. آه یاني برعم في البراري التوت

  .. جوه في قلبي لابتسام بیموت ..  وأنا وحید ع القھوة

 كان القمر فوق الجناین فضة

  .. مالت شعور الصبایا والشجر تتوضي

 ولا كان علي بالھا یوم أن الریاح حتفوت

 شایلة من الجرح القدیم عذاباتھ

  .. تفْرشھا فوق البیوت وتصحي آھاتھ

  ... وتیتّم الصبیان ..  شواشي الدرة تحرق

 وبیمسح الدمعة في كم عیالھ ..  بحر البقر بینوح علي حالھ

 اللي كعوبھم في الشقا ملھوبة

  .. واللي قلوبھم ع الرغیف مكلوبة

 غیطان منھوبة   واللي لیالیھم

 وكفوف ایدیھم مصبوغین بالدم



 ارقص یا ولد العم ..  حنة یا حنة

 زیح الھمانسي وخد نفسك و

 وقسمي یا ربابة واعلي یا صوت الخطابة

 غنمنا في قطیع الدیابة   تاھت

 والحلم زي الكتابة حسابة یتحقق

 جمَع النفیر الغلابة

 قطر الندي بتخطي باب الجنة بكعبھا المتشقق

  ! وآدي الربیع وسط المھالك حي

  .. بیخطّي فوق البراري والصحاري وجاي

  .. والضيالصبر مفتاح الفرج  (  ــ

  ..) الآمال   والعمر طولتُھ تبلغ

  ... راجع یخضّر كل أرض النیل علي عوایده دا كل عام بیعاود

 زي الرضیع المھاود راضع بزاز السحابة

 یحضن یبوس حتي الغیطان الغلابة

 لبلابَة    ویسیب في كل خرابة عود

 یكبر ویتحدي العطش والحرب

 ولیھ أنا یا صحابة

  .. الضعیف حاسینن خطاوي الكرب ..  أنا وقلبي

 اللي حیفتح بابي ویعري كل تیابي ..  باحلم یجیني ربیعي

  .. یاخدني ..  ویلفني بریحتھ العفیة

 یرمیني في البحر الغریق الصعب

 وعلي الشواشي المزھرة ینفضني



  .. یغسلني یمحي ذنوبي ..  وف طمي بحر البقر

  ... ویرّجع الرعشة بكریھ تشق القلب

 

  

 ســـاعات العــذاب

 

 أنا كل ما بحرت في بحور السویس

 حسیت كأني مش أنا

 لا لیھ ابن ولا اتولدت

  .. ولا لیھ اسم وأھل كانوا نقبھم فلان

 ولا اني كنت ف یوم من الأیام

 وكان لینا زمان ..  اعرف فلان وفلان

  .. ولا كأني شلت ف ضلوعي ا لحواري والغیطان

 .....  

 تكم یا أھل الغریبأنا كل ما اتذكر

  .. حسیت في حلقي طعم عیشكم مر

 حسیت بجرحي اللي حلف ما یطیب

 والسنین بتمر    حسّیتني عاجز

 سكاكین تحز رقبتي

 .....  

 یا شاب لو تسمح تقول لأصحابي

 غریب أنا متھدمة أبوابي



 یا شاب لو تسمح تقول للخالة

 ابنك علي سكك البلد رحالة

 لھ یا خالةوایش حا ..  غریب   تایھ

 وأنا العجوز عاجز في عز شبابي

 ....  

 یا شاب لو كان الطریق ده یودي

 خدني لدارنا أبل ریق اغترابي

 خدني وھات أصحابي

 بأموت أنا ألف مرة

  .. وباصحي ساعة عذابي

 

 وحصـــي ..   حلـــم

 مھداه للرفیق أحمد سُلیم

 

 شفت الغیطان العجوزة تایھة قلقانة

 لم بالسما المفتوحةتعبانة نعسانة تح

 ترمي الحمول في الجرن زھقانة

  .. وتكن في الضل تحت الطل ھمدانة

 یا طول ما حبلت وشالت

 یا طول ما حلمت وباتت في السما عشمانة

 بغنوة مدبوحة بتداوي كتاف مجروحھ

 لجل یلاقي العیال في الجایة والروحة



 نص الرغیف الحاف ریق السنین العجاف

 ي تحت النجوم السھاريوعشان تبات العذار

 تحلم بلیلة تبات حلم الشتا بالصیف

 والخرسانین بالكلام

 حلم السواقي الحیاري تحت اللیالي الاساري بلقمة الأیتام

 ویعز ع القلب یحلم تصعب الأحلام

 مع أنھ أھون ما یكون الحلم

 غرقانین في الحزن   غیطانك قتیلة   وانت

  .. والدم عاجز تشوفھ وھو فوق قمصانك

 في حوشك الحالي رأیتك یا أمة

 عجوزة وانتي الصبیة لسة عز العمر

 تبكي علیكي الیمامة في التلات سكات

 سھرانة تغْلي الحصي في القدر للأیتام

 وبتغزلي من ھمومك طاقة الأحلام

 ــ ما حد في أرضنا یا أولادي مات م الجوع

 ــ حتي اللي من أولاده تاخده الغربة؟

 أو تخطفھ الأیام؟

 

 لو تقدري احكي كمان وكمان

 عن أبوھم اللي ف أرضھ متغرب

  .. كل ما یقرّب ..  اللي خطاویھ بتبعد

 واللي العشم في بكره مات ویاه



 یمكن یناموا كما قلوب البلد نامت

 یمكن حینسوه كما إحنا من زمان نسیناه

 إحنا اللي كنّا عِزْوتھ وأصحابھ

 واكم كفوفنا الخالیة دقت بابھ

 وھو یخفي ما صابھ ..  لي صابنانشكي ال

 واحكي كمان وكمان ..  اتذكري ..  لو تقدري

  .. وناكر ..  غیرك انتي اللي فاكر والكل نساي   مین

 ........  

 وح تحكي یاما ویاما واللیالي طویلة

 قلیلة الحیلة الماضي ما بیرجع    لمي الولاد الحزاني یا

    ومین حیقرا ویسمع والولاد طرشانة

 تضعفي تشكي ..  وإیاكي تبكي

 ھم اللیالي البخیلة

 حطي الحصي في القدر واستني وغني للأولاد لحین ما یناموا

 لما یفوت الخلیفة ف موكبھ ورجالھ راح یسمعك بتغني

 ویمضي ف سكتھ وطریقھ ..  یكفینا شرّه

 وح یعرف أن حالتنا آشیا ومعدن

  ... ح نبات جواعي وما احناش عشمانین في دقیقة

  

 ثرثرة علي مقاھي القاھرة

 

 حتي ف أوھام الضحي الھفتان



 بتغمض عین الخفافیش

 لكن علي رصفان شارع سلیمان یاما خلایق یاما بتعیش

 زي الدراویش المجنونة في اللیل المھزوم

 بنبحلق في اللحظة الجایة عاجزین

 تتزحلق منا حروف الكلمات فوق ضھر النساوین

 الحيونقزقز نھري ف لحم البلد 

 نشرب دم أصحابنا في الشاي

 ونخاف من بكره المیت في قصاید شاعر نساي

 نتمتأ بالجرانین

 نتلوي ساعة شمال وساعة یمین

 نصرخ زي السكرانین نتأوه

 یا خسارة قتلوا جیفارا

 نبكیھ علي قد ما یدي الخوف للحرقة ندالھ

 والقلب المیت أحزان

  .. ماتوندور فیھ علي مكر الثوري وسر أصحاب الكرا

 وساعات نیأس نحلم بالفیتنام

 حلم اللي جعان بالعیش

 واكتر ..  ضربوا لأمریكا ألفین طیارة ..  تتصور

 كام عیل قام ..  ــ كم عیل مات

 ونشد نكركر

 ما دام الجیب دفیان ..  عمّر یا ابني

 لا كان العالم ولا كنت



 اطلع بالبلمونت ..  وإن كان خربان

 یا فالح ..  الصحتثبت مین  ..  ولو ناصح

  .. ھیكل؟

 والا المشھور أبوعین من كتر ما شافت مكسورة؟

 واللا الساھي المتداري ورا النضارة؟

 .....  

 خضرة العرّة العورة ..  تتصعّب

 وف قلب الحارة المحتارة

  ! أیام الكورة ..  تترحم كل الحلق وتتمني

 <  

 من فقرنا الدكر

 ضیعنا زھر العمر نحلم بالقمر

 أن أجمل ابتسامة مع

  ! رغیف ..  یرسمھا في عیون الیتامي

   

ّي  قیالة مش قیالة تحت الضل نتفل

 ننعس ونتسلي ..  جنب البیبان في الأمان

  ... نحكي ونفتي ونرطن لك بألف لسان

 ــ كنا زمان إحنا من أھل الزمان والماضي

 القاضي منا ملان عمره ما كان فاضي

  ... كان یاما كان ..  ن لیناأكم كا ..  وإحنا اللي كنا

 ــ كنا رجال الشدیدة وراحة ما ارتحنا



 كانت دمانا علي الطرقات تفرّحنا ..  بالعكس

  ... دلوقتي یكفینا نحكي ونشكي ونتفاصل مع النسوان

 ــ بعنا اللي حیلتنا إیھ یسوي الشرف في السوق

 ــ قاضي الغرام حین شكیت لھ

  ! مین المحقوق؟ !..  احتار

  .. مفرق الخلان ..  ل القضیة في إیدهقا

 وحد الرزاق ..  ــــ والدنیا أرزاق یا صاحبي

 داحنا الرجال اللي ما نسوي ولا نساوي

  ... لابد بتساوي ..  مع أن قلنا الحیاة

 ولا یمھا سبح الخلاق ..  ــــ طب ھس ھس

  .. قلبت لیھ لأحزان ..  قسمت لیھ یا جدع

  ! شخطة السجانو ..  یكفینا شر البلاوي

   

 لما تكون مطلوب تحضر

 اقلع واتطھر

 وصي واستغفر ..   اكتب

 اسمك مكتوب في المحضر

 حقق بعنیك

 صبحت قدرك ..  نمرة بیتك

  .. صبحت حیثیات الحكم علیك

   

 یصفر لون الكلام ..  یسود صدر الورق



 ترمي ع النواصي ولدھا الحرام ..  وتنزف المطابع

 وزي كل یوم

 ي سطورھا ألف عین وعین بلا اھتمامتجري عل

 وتزھق الحروف من القرایة

 وتخجل العیون من بصة المرایة

 واللمس والعرق ..  وزنقة الزحام ..  وضجة الطریق

  .. یھدھا القلق

 تنام قتیلة میتة علي فخد أي ست

 یتشقلبوا علي الورق ..  وفي المكاتب المكیفة

 نمیت ألف بھلوان وفارس وألف في المیدا

  ... وبینبشوا الزبالة للعشا ..  بیجمعوا السبارس

 وح تكمل المقالة فلا المطابع راح تبطّل ثرثرة

  ... ولا الغرام ..  ولا النسا حتبطل الحدیث

  ... أو حرام ..  حلال

 ولا صحاب العلم في بواطن الأمور

  .. حیبطلوا الكلام

   

 ونشتم السلطان ..  بنشتري الموھیر

 الكلام علي القھاوي   ان ونمضغونزھر القمص

 الورق والوقت والقلق   وفي المكاتب نمضغ

 ونشمئز من نظام الطوابیر

  ! والشحاتین



 ونكش م الزحام

 ونملي تلاجاتنا للحلوق من المعونة

 ویخللوا النسوان في اید الكوافیر

 لو زرتوا فرعنا الجدید    وف شارع سلیمان

 رهشغل ب ..  حتلاقوا كل حاجة عندنا

 شغل بره ..  ھو الوحید احنا في خدمة الزبون

 كلھ كلھ كلھ شغل بره

 كلھ ..  من الملابس والھدایا كلھ

  .. من أول الكلسون لربطة العنق كلھ كلھ شغل بره

   .. الا ف حكایة السیاسة والنظام الاجتماعي

  

 غیرھا في العزب   غیرھا في المدینة   بلدنا

 ي الكفورغیرھا ف   غیرھا في الحواري

 غیرھا في شوارع الھرم

 غیرھا في نواصي الأمریكین

 غیرھا في خرایط العدو

 غیرھا في الكتب   غیرھا في أغاني الإعلانات

 غیرھا في الجراید اللي لسھ ما اتقرتش

 غیرھا في المكاتب المكیفة

 غیرھا فوق شط السویس

 غیرھا في الكنایس والجوامع   غیرھا في مصانع الحدید

 غیرھا في أحلام صحابي   ي دفاتر الزراعةغیرھا ف



 غیرھا في عیون ابني الصغیر

 غیرھا في ساعات عذابي   غیرھا في نظرة حبیبتي

  .. غیرھا جوه قلبي

  ... غیرھا

  .. غیرھا فوق لسان المسئولین

   

 مش من حقك

 تفتح بقك

 لقّھ تلقك ..  وتقول لأه

  

 الخطــاوي الخطایــا

 

 خطانا جبانة

 وماتي علي الصبح ریق الإھانةبنبلع ی

 ونخرج ونمشي ونسھر نكلم صحابنا

 ونشعِر نناقش ونكتب ونقرا كلام في السیاسة

 ونحلم بنصرة بلدنا الأكیدة

 بدنیا سعیدة ..  ببكرة

 ونشرب بملو الحنان نستحمي في بحور الخیانة

 وع الصبح تصحي بلدنا معانا

 نسمّعھا شعر المحبة وأغاني الصباح

 عاد والخصام والجراح وغدر الأحبّةنقاسي الب



  ... ونملي قصور الخلیج بالصبایا الملاح

 نغني لصید السمك ..  ولما تھل العصاري

 وتحلي الفسح ع الكباري ویحلي ركوب المراكب

 ومن تاني نعرق نزاحم ونبني مدارس مصانع مزارع

 ونكتب تاریخنا ملاحم

 ونفتح ونرصف شوارع

 عشان المواكب

  !! لقدرة شعوبنا المناضلة عشان السلامحتمشي تغني 

 تباع الشجاعة ..  في عصر المجاعة

 بلقمة جواعي وھدمھ ولحاف

 في زمن الجفاف ..  ونرضي نشوف أمھاتنا السبایا

 رغیف البغایا ..  بتصحي من الفجر تخبز وتعجن

  ! وتحبل حرام ..  وتطلب عشار ابھاتنا

 ویحلي الكلام

 غرام   غناوي   قصاید

 بیطلع علیھا النھار ..  دام لسھ مصرما 

 وفیھا الشمال والجنوب والجبال والبحار

 وفیھا الشجر والنخیل والسنابل

 وصوت الطیور والبلابل وشطار وشعرا یجیبوا المحار

 لرقاصة حلوة بتحلم تناضل

  .. وترقص بغصن الزیتون والحمام

 ولسھ جراحنا رطیبة



 ولسھ اللیالي الصعیبة

 تحط الظلامعلي سطح بیتنا 

 سكاري شریدة ..  وتبدر نجوم اللیالي البلیدة

 وتنزف قلوبنا أغاني جدیدة

 وأطفال جدیدة وأحزان جدیدة

  .. في نفس الحواري ونفس الغیطان البعیدة

 وقادر أغني وأحلم بكم

 وفوق كفي شایل أتر دمكم

 دلیل اتھام ..  وفوق صدري شابك حروف اسمكم

 ایمزع حشای ..  یقطع في جوفي

 بغنوة أقولھا تصحي الضحایا ..  وباحلم

 تطلعھا تمشي تھز الشوارع

 ولو حتي یشنقني حبل الكلام اللي دایر أبیعھ

  ..! بتمن الطعام

  

 أغنیة لأثینا تیودوراكس والرفاق

 

 زنزانة فوق زنزانة فوق زنزانة

 جوانا ..  راقدة علي صدر البلد

 الغیطانسجانة ورا سجانة ورا سجانة زاحفین علي صدر 

 قضبان علي قضبان ..  ددبان ورا ددبان علي ددبان

  .. سودة كما الأحزان ..  عتمة الحیطان والغربة



  .. سھرانة مثل الدموع اللي ف عیون البنات حیرانة

 زنزانة فوق زنزانة فوق زنزانة

    غنا الإنسان   تكره خطي الأطفال وضحكتھم تكره

 ضد التاریخ والذكري والأحلام

 تفتكر الا اللیالي المجرمین العواھرما ب

 اللي بتحبل بالھوان في حشانا

 آھین یا طیبة وآه

 یا راضعة خمر الإلھ

 صلبوا ولادك علي طول الطریق إیاه

  ... أجا ممنون الغالب صبح مغلوب واتیتموا أولاده

 وصبح حضوره مثل ذل بعاده

 في حلم اودیسیوس تجف البحار

 الدار بتغرق في بحور العار

 عار الخیانة لصحبتھ وبلاده

 أثینا باعت حكمة الأجداد ومرّغت توب العفاف في المعبد

 علي النواصي تغازل الأوغاد

د اللي مزّع أبوه ونام في أحضان الزنا مع أمھ  بتبارك الولْ

 تقتل ولاد الحب لجل دولار

 علي شواشي الجبال ..  الصباح تتكفي   وتعود معا وِشّ 

 ةغنوة نصر كداب   تغني

  .. وفي الإذاعة تعلن الأعیاد والأرض من خطوتھا تتخفي

 مسكین یا زوربا مكتوب تموت وحداني في الغربة



 ترقص ما ترقص لقمتك أحزان

 تحلم بملح الأرض وبدم الإلھ بالخمر

 وتحِن لشموس الجبل والریح لشھوة الشعر القدیم والصحبة

 تھدك القربي وتھدك الغربة

  .. ترقص علي أنغامك النشوانة ..  اوكل حارة من حواري أوروب

 وأرضك أنت ف قبضة الزنزانة مشرّدة حزنانة

 وأمك علي القمة ھناك سكرانة

 تضحك وترقص للي یدفع اكتر

  .. وتبات علي صدر الصلیب عریانة

 حزینة لیھ الغنوة یا شاعروانت اللي كنت مرقص الموال

  .. قال الخیال میال

  .. لكن دمي علي قمم الجبال سیال

 قلبي ھناك في الشوارع مزعوة العسكر

 والفم والحلق مّرر والجرح نازف یسمم بكره للأطفال

 ومنین حنلقي یا عَز أصحابي راحة البال

 والفرح في لیل الھوان قتال

 الصمت قتال والشعر قتال وآھن وآه یانا

 بنیلوبي سھرانة تغزل في الخیوط شرقانة

 سكینة سرقانا ..  وصبحنا طیر رحال

 زنزانة علي زنزانة والشمس تطلع علیھا    وبلدنا

  .. تتداري منھا وتحلم بالغروب خجلانة

  



ــوط الحلــم  الشط

 

 ھدّي یا قلبي في جنبي دقتك وتعالي

 نجري في حضن المسا المتشوق الملھوف

 نطوف معاه الغیطان

 نشم ریحة الدم والریحان

 ونحط فوق سطح البیوت الضلمة

 لدخانزي الندي والقش وا

  .. نمشي الحواري الضیقة الملوّیة

  .. غناوي وخطوة الإنسان   نسمع

 یمكن توافینا البحار الخفیة

  .. بسر الكلمة ..  بالمرجان ..  باللولي

 الغنوة بتقدف في بحر الآه

 آه یاني یا ولداه

  .. العمر من تقل الحمول خواف

 عیونھ م الصباح بتخاف ..  والقلب عرّاف

 یةوالشمس مطف

 مخنوقة علي ھلال القلعة ..  ونجمتي البكریة

  .. یا ولداه

 ساعدني ..  اخفیني ..  شیلني یا ریح المسا

 دم القلم قربان

 خدني معاك خدني ..  مھر التبات السكات



 ابعدني عن دار الأمان ابعدني

 اخطفني انجدني ..  ومن القبول والرضا

 ربالنا ..  احرقني بالنار اللي بتسوي العجین

 وفي بحار القلق والحزن دوّبني

 وبالھموم الصادقة عذبني

 وھناك بعید اطلقني ما تقیدني

 علي شط بحر الحدید والصخر والشطار

 فین ما تلاقي أرض معزوقة

 والمتعبین لیل نھار ..  حیث السقوف الجرید

 وسط العرق والعفار

 أفرح واتألم لكلمة صدیقھ

  .. عاروحرقة الأش ..  واعیش مرارة الحقیقة

  

 الموت في الغربة

 

  ..  یا میت شھید ..  غریب   یا میت

 بكائیة مصریة

 ............  

 احنا الیتامي ولاد امبارح المدبوح

 مین فیكو یبكینا حرقة بالنھار ویبوح

 ...  

 عمري ف كتابك ..  دمي ودمعي ف دوایتك



 وقلبي وولدي أصحابك ..  وعیني مرایتك

فنا عیال أیتاملأنك أنت وأنا أیتام  ّ  وخل

 وان الناس بلا أحلام ..  وما بالك

 وأن الأرض كدابة ..  وما بالك

 وأن احنا لا كنا صحاب ..  وما بالك

  ! ولا مواشي حقلنا حلابة

 .....  

 والا ما لعبناش؟ ..  لعبنا مع بعض یمكن

 طلعنا المدنة والأحواش؟ ..  ونقشنا حنة؟

 والا ده حلم قدیم من الأحلام؟

 فین حترسي مركب الأیام؟ ..  ھلتري یا

  .. یاما اتْعَسھ اللي عاش

 فین الشطوط الحلم والحوادیت؟

 فین رعشة الكلمات؟ ..  فین السكك؟

 وفین خطاوي الغناوي الخضرا فوق سكتنا؟

  .. غیطنا   ده بیتنا ده ..  دي أرضنا

 كان لسھ یاما ویاما حینعس البرسیم اخضر رطیب ومندي

 السحاب المعدي یشرب یعِب من

  .. كان لسھ یاما ویاما عنین ولاد حتشوف

 ورجال ایدیھا حتاخد یاما لسھ وتدّي

 تعرف وتستطعم حروف الكلام وتشب وتطول وتقدر

 یاما وقلوب ح تحب یاما وصبایا ح تسھر



 وتاخد الدنیا بالحضن الوسیع وتنام

 متطمنة لبكرة

  .. تلاقي حتة ضل وكلمة حلوة حنینة وفكرة

 علیھا للنجوم البكر تضحك وتفرح من قرار القلب تطلع

 یالطریق الصعب   كان لسھ یاما

 بحر الأمل طامي لكین مسموم

 والأرض مھمومة والزرع الصبي مھموم

 بحر الأمل مھزوم میت بلا موجة ولا صیادین

 والفارس اللي رمح لجلن یجیب الشمس راقد بعید وحداني

 وسط البراري والحصي والطین

 ده بتنھش في العروق والدمجواه بلا

 وبعیدة یاما الخطاوي یا أحِبّة بعیدة

  ! والحلم ..  عن الشطوط المزھرة

 ...  

 ولفین حتھرب یا شاب؟

 الغربة جوانا والوحدة جوانا

 یا فرحانین یا حزاني الدمعة جوانا

 والموت بیقدر علینا لأنھ جوانا

 وفین حتھرب یا شاب؟

 سیا بتعوي جواناالأرض جوانا ویونیھ والبلھار

 بتدب ویانا فوق السرایر وع الرصفان وفي الزنزانة

 الخوف ..  في النوم وفي الصحیان خنجر قدیم



  ... طول التاریخ في حشانا

 ..........  

 وآدي احنا ماشیین بنصلب خطونا وقوانا

 كما بیمشوا الأوادم في الطرق والریح

  ... والشي ..  نشم زھر العطر والعیش الطري

 ونمد ایدنا لبعضنا ونسلم

 ونكوي قمصان العمل والفسحة

 ونخلف الأطفال

 نكتب ونقرا ونشتري الجرانین

 لجل ما ننسي اننا عایشین لكن البشر في دمنا مقتولین

 غول السكك یترصده وینولھ   واللي بیھرب بطولھ

  .. وقبل ما نار الخلاص بتطولھ

 یقرْفصھ یحبي علي الكفین

 .....  

 ن؟وحتبكي می

 المیت اللي نھض ساعة خلاصھ حي والا حتبكي المیتین

 اللي خطاھم بتھرب م الصباح والضي

  .. لھ في الحیاة والموت ..  سألت راجل حكیم

 ــ قال مالكش إخوات؟

  .. أنا قلت لھ یاما دانالیھ عشیره وحي

  .. لكنھم زي الحناش والحي

 لما یلاقوني بیضحك سّنھم یا خي



  .. الني ..  ریق السموموتحت طرف اللسان 

 ....  

  .. والتفت قال لي ..  ھز الطبیب راسھ حكمَة

 قول اللي یبكي علیك یا شاب یوم ما تموت

  ! كان لیھ بتحبس دموعك یا صدیق وأنا حي؟

 

 أغنیة لأثینا تیودوراكس والرفاق

 

 زنزانة فوق زنزانة فوق زنزانة

 جوانا ..  راقدة علي صدر البلد

 انة ورا سجانة زاحفین علي صدر الغیطانسجانة ورا سج

 قضبان علي قضبان ..  ددبان ورا ددبان علي ددبان

  .. سودة كما الأحزان ..  عتمة الحیطان والغربة

  .. سھرانة مثل الدموع اللي ف عیون البنات حیرانة

 زنزانة فوق زنزانة فوق زنزانة

    غنا الإنسان   تكره خطي الأطفال وضحكتھم تكره

 التاریخ والذكري والأحلامضد 

 ما بتفتكر الا اللیالي المجرمین العواھر

 اللي بتحبل بالھوان في حشانا

 آھین یا طیبة وآه

 یا راضعة خمر الإلھ

 صلبوا ولادك علي طول الطریق إیاه



  ... أجا ممنون الغالب صبح مغلوب واتیتموا أولاده

 وصبح حضوره مثل ذل بعاده

 ارفي حلم اودیسیوس تجف البح

 الدار بتغرق في بحور العار

 عار الخیانة لصحبتھ وبلاده

 أثینا باعت حكمة الأجداد ومرّغت توب العفاف في المعبد

 علي النواصي تغازل الأوغاد

د اللي مزّع أبوه ونام في أحضان الزنا مع أمھ  بتبارك الولْ

 تقتل ولاد الحب لجل دولار

 ي الجبالعلي شواش ..  الصباح تتكفي   وتعود معا وِشّ 

 غنوة نصر كدابة   تغني

  .. وفي الإذاعة تعلن الأعیاد والأرض من خطوتھا تتخفي

 مسكین یا زوربا مكتوب تموت وحداني في الغربة

 ترقص ما ترقص لقمتك أحزان

 تحلم بملح الأرض وبدم الإلھ بالخمر

 وتحِن لشموس الجبل والریح لشھوة الشعر القدیم والصحبة

 لغربةتھدك القربي وتھدك ا

  .. ترقص علي أنغامك النشوانة ..  وكل حارة من حواري أوروبا

 وأرضك أنت ف قبضة الزنزانة مشرّدة حزنانة

 وأمك علي القمة ھناك سكرانة

 تضحك وترقص للي یدفع اكتر

  .. وتبات علي صدر الصلیب عریانة



 حزینة لیھ الغنوة یا شاعروانت اللي كنت مرقص الموال

  .. قال الخیال میال

  .. لكن دمي علي قمم الجبال سیال

 قلبي ھناك في الشوارع مزعوة العسكر

 والفم والحلق مّرر والجرح نازف یسمم بكره للأطفال

 ومنین حنلقي یا عَز أصحابي راحة البال

 والفرح في لیل الھوان قتال

 الصمت قتال والشعر قتال وآھن وآه یانا

 بنیلوبي سھرانة تغزل في الخیوط شرقانة

 سكینة سرقانا ..  حنا طیر رحالوصب

 زنزانة علي زنزانة والشمس تطلع علیھا    وبلدنا

  .. تتداري منھا وتحلم بالغروب خجلانة

 

ــوط الحلــم  الشط

 

 ھدّي یا قلبي في جنبي دقتك وتعالي

 نجري في حضن المسا المتشوق الملھوف

 نطوف معاه الغیطان

 نشم ریحة الدم والریحان

 یوت الضلمةونحط فوق سطح الب

 زي الندي والقش والدخان

  .. نمشي الحواري الضیقة الملوّیة



  .. غناوي وخطوة الإنسان   نسمع

 یمكن توافینا البحار الخفیة

  .. بسر الكلمة ..  بالمرجان ..  باللولي

 الغنوة بتقدف في بحر الآه

 آه یاني یا ولداه

  .. العمر من تقل الحمول خواف

 نھ م الصباح بتخافعیو ..  والقلب عرّاف

 والشمس مطفیة

 مخنوقة علي ھلال القلعة ..  ونجمتي البكریة

  .. یا ولداه

 ساعدني ..  اخفیني ..  شیلني یا ریح المسا

 دم القلم قربان

 خدني معاك خدني ..  مھر التبات السكات

 ابعدني عن دار الأمان ابعدني

 اخطفني انجدني ..  ومن القبول والرضا

 بالنار ..  اللي بتسوي العجین احرقني بالنار

 وفي بحار القلق والحزن دوّبني

 وبالھموم الصادقة عذبني

 وھناك بعید اطلقني ما تقیدني

 علي شط بحر الحدید والصخر والشطار

 فین ما تلاقي أرض معزوقة

 والمتعبین لیل نھار ..  حیث السقوف الجرید



 وسط العرق والعفار

 أفرح واتألم لكلمة صدیقھ

  .. وحرقة الأشعار ..  مرارة الحقیقةواعیش 

  

 الموت في الغربة

 

  ..  یا میت شھید ..  غریب   یا میت

 بكائیة مصریة

 ............  

 احنا الیتامي ولاد امبارح المدبوح

 مین فیكو یبكینا حرقة بالنھار ویبوح

 ...  

 عمري ف كتابك ..  دمي ودمعي ف دوایتك

 أصحابك وقلبي وولدي ..  وعیني مرایتك

فنا عیال أیتام ّ  لأنك أنت وأنا أیتام وخل

 وان الناس بلا أحلام ..  وما بالك

 وأن الأرض كدابة ..  وما بالك

 وأن احنا لا كنا صحاب ..  وما بالك

  ! ولا مواشي حقلنا حلابة

 .....  

 والا ما لعبناش؟ ..  لعبنا مع بعض یمكن

 طلعنا المدنة والأحواش؟ ..  ونقشنا حنة؟



  ده حلم قدیم من الأحلام؟والا

 فین حترسي مركب الأیام؟ ..  یا ھلتري

  .. یاما اتْعَسھ اللي عاش

 فین الشطوط الحلم والحوادیت؟

 فین رعشة الكلمات؟ ..  فین السكك؟

 وفین خطاوي الغناوي الخضرا فوق سكتنا؟

  .. غیطنا   ده بیتنا ده ..  دي أرضنا

 اخضر رطیب ومنديكان لسھ یاما ویاما حینعس البرسیم 

 یشرب یعِب من السحاب المعدي

  .. كان لسھ یاما ویاما عنین ولاد حتشوف

 ورجال ایدیھا حتاخد یاما لسھ وتدّي

 تعرف وتستطعم حروف الكلام وتشب وتطول وتقدر

 یاما وقلوب ح تحب یاما وصبایا ح تسھر

 وتاخد الدنیا بالحضن الوسیع وتنام

 متطمنة لبكرة

  .. مة حلوة حنینة وفكرةتلاقي حتة ضل وكل

 تطلع علیھا للنجوم البكر تضحك وتفرح من قرار القلب

 یالطریق الصعب   كان لسھ یاما

 بحر الأمل طامي لكین مسموم

 والأرض مھمومة والزرع الصبي مھموم

 بحر الأمل مھزوم میت بلا موجة ولا صیادین

 والفارس اللي رمح لجلن یجیب الشمس راقد بعید وحداني



 لبراري والحصي والطینوسط ا

 جواه بلاده بتنھش في العروق والدم

 وبعیدة یاما الخطاوي یا أحِبّة بعیدة

  ! والحلم ..  عن الشطوط المزھرة

 ...  

 ولفین حتھرب یا شاب؟

 الغربة جوانا والوحدة جوانا

 یا فرحانین یا حزاني الدمعة جوانا

 والموت بیقدر علینا لأنھ جوانا

 وفین حتھرب یا شاب؟

 الأرض جوانا ویونیھ والبلھارسیا بتعوي جوانا

 بتدب ویانا فوق السرایر وع الرصفان وفي الزنزانة

 الخوف ..  في النوم وفي الصحیان خنجر قدیم

  ... طول التاریخ في حشانا

 ..........  

 وآدي احنا ماشیین بنصلب خطونا وقوانا

 كما بیمشوا الأوادم في الطرق والریح

  ... والشي ..  والعیش الطرينشم زھر العطر 

 ونمد ایدنا لبعضنا ونسلم

 ونكوي قمصان العمل والفسحة

 ونخلف الأطفال

 نكتب ونقرا ونشتري الجرانین



 لجل ما ننسي اننا عایشین لكن البشر في دمنا مقتولین

 غول السكك یترصده وینولھ   واللي بیھرب بطولھ

  .. وقبل ما نار الخلاص بتطولھ

 علي الكفینیقرْفصھ یحبي 

 .....  

 وحتبكي مین؟

 المیت اللي نھض ساعة خلاصھ حي والا حتبكي المیتین

 اللي خطاھم بتھرب م الصباح والضي

  .. لھ في الحیاة والموت ..  سألت راجل حكیم

 ــ قال مالكش إخوات؟

  .. أنا قلت لھ یاما دانالیھ عشیره وحي

  .. لكنھم زي الحناش والحي

 سّنھم یا خيلما یلاقوني بیضحك 

  .. الني ..  وتحت طرف اللسان ریق السموم

 ....  

  .. والتفت قال لي ..  ھز الطبیب راسھ حكمَة

 قول اللي یبكي علیك یا شاب یوم ما تموت

  ! كان لیھ بتحبس دموعك یا صدیق وأنا حي؟

 

 حكایة لشاطر حسن والغولة

 

 كان یاما كان یا ربابة مجّدي الإنسان



 الغلابة ف ساحة الأحزانالغناوي    علي

 ...........  

 فوق السطوح البیارق في النسیم طیارة

 وأغنیات البنات في كل ساحة وحارة

 بتقول لست الحسن شمس المشارق

 شاطر حسن یا صبیة جَت أخباره وعرفنا اسم دیاره

 أن الأوان ویجینا من أسفاره دقوا طبول البشارة

 .....  

 المساكیندقوا طبول البشارة واطعموا 

 بعد الأسیة خلاص حتزھر البساتین

 ست الصبایا بعد طول الخیبة

 ح نْدوق حلاوة الفرحة طعم التبات

 طعم الإیاب م الغیبة

 ......  

 مرار یا طعم الأغنیات الأولي

 ست الصبایا علي عرض الطریق مذھولة

 شاطر حسن مأسور في بیت الغولة

 مكسور جناحھ

ّه جراح  ھ القدیمة والا أفراحھ؟یا ھلتري یا بنات شلا

 ....  

 احنا جمعنا القصاید من حروف مشلولة

 وعلي طریقھ انطلقنا



 حققنا ..  صدقنا لما بالعینین

 مین فیكو حیصدقنا

 ساعة یشوف دمعتك سایلة یا ست الحزن؟

 .......  

 شاطر حسن شفناه في بیت الغولة

 ماشي ومطلق سراحھ ..  بین الحیطان الحیطان

  ... في الجدران   بیبني یعلي . . واخد براحھ

 شاطر حسن عایش في بیت الغولة

 ضلیلة ..  راخیة لھ توبھا الألف لون

 ف حضنھا دفیان   عاشقاه یا عیني وھوّ 

 تغني لھ وحافضة شعر الأولین تحكي لھ ..  تسقیھ ..  بتأكّلھ

 تنعس علي صدره في شوق وتشیلھ

  ... فوق صدرھا وینام ..  یدخل معاھا الفراش

 مین للكلام؟ مین یصدق؟

  .. ویتحقق؟ ..  غیر اللي یقدر یشوف جواه

 شاطر حسن كان سید الفرسان زین الشباب والفتوة

  .. كلامھ ھو الشعر لما یقول

 وحدیتھ كان السحر والأحلام

 وتحت باطھ سیفھ كان بیلالي عزْوه وقوه لعیالي

 كان یاما كان مكتوب

 تخطي بالمھرة یا شاطر حسن وتعدي

  .. تمرق من الصحرا وم المأھول



 وتقول أسامي الحبیبة الغالیة وتسمیھا

  .. علي شطوط الحلم والمجھول

 مین للكلام؟ مین یسمع؟

  ! الحقیقة ..  أوجع ما یبقي م الآلام

 ...  

 شاطر حسن متجوز الغولة

 أم الشعور فوق الجسور محلولة

 نسیانبدم بكرة وخمرة ال ..  واللي بتعجن لقمة الفرسان

 حلالھ وأم لعیالھ وأولاده منھا تلاتة

  .. اخرس واطرش واعمي والخطي مشلولة

  .. وبیسمعوا بودانھ ..  بیشوفو بعیونھ یمكن

  ! لكنھم حین ینطقوا بلسانھا

 ......  

 سألتھ فین یا حسن أیامك الخضرة؟

 ھزتني ساعة رأیتك یا ابن ابویا الذكري

 ست الحسن؟ ..  ل الحلموفین ھلا ..  فین الجراب والمھرة؟

 وفقدت فین القوة والكلمات؟

  .. ودفنت فین الفرحة والضحكة

  .. وضاعت امتي قدرتك ع الحزن

 ــ اسم الحبیبة ــ وصیة الأموات؟ ..  ونسیت في أي طریق من الطرقات

 مین للكلام؟ مین یقرا؟

 غایة المكتوب   في الأصل تلقي



  .. والفكرة    وفي البدایة الآیة

 اطر حسن یا أولاد بحب الغولةش

 بیبوس تراب أرضھا ویحن لعتبھا

 شاھد علي بابھا حلم العمر متفسر

  ... والأولي ..  ھي الأخیرة عمرھا

 كان یاما كان یاما

 سألت صاحب مظلمة وكرامة

 وبیضرب الأمثال

 الخیال المحال ابن اللیالي الیتامي :  قال لي

  .. سؤال ..  الحقیقة :  قال لي

 ما یسأل سوي قادر علي الأھوال لكن

 لأنھ مكتوب یا ولدي في كتاب النیل

 اللي حیسأل یجاوب

 ولا یجاوب سوي من لھ في رَمْح الخیل

  . حدود اللیل ..  دي المھرة لسّة بتصھل فوق

   

 أغنیات مصریة للبنادق الفقیرة

 إلي روح الرفیق ھوشي منھ

 

 یعطیكم العافیة

 صافیةومیتة ال ..  یا لقمة العالم

 القلب ویاكم وسیرتكم علي لساني



 حلم وأماني وأغاني سكتي الجافیة

 علي رمل سینا بتتدحرج عیون لولاد

 ومعاكو في المینا تتجمع بلاد وبلاد

 حبل الوداد نفتلھ بعرقنا وأیدینا

 شد الزناد یا جدع صحّي جبال سینا

 خلي السفینة تعدي سالمة بالامداد

 

 الأصحابیا شط ھایفونج لا تبخل علي 

ّمنا وكلمنا ..  خُد منّا ..  أعطینا  عل

 فتحت قلب التاریخ الصعب وقفاتھ

  ... امتي یا شط الخلیج تفتح لنا لابواب

 زغلول ابن اختي عینیھ مخنوقة

 ھمّھ كبیر

 لھ ملیون تفسیر ..  والحزن قدیم

 لكنھ بیمسح دمعة عینھ ف كم العالم

 غنوتكم بتغیر شكل الجرانین   حین یسمع

 ق شط بلدنا الشرقي الرملي الساكتفو

 تتحرك جوه قلوب البني آدمین

  .. ملایین الأیام الأحلام الأیتام

 ملایین الصبیان الفتیات الأحزان

 ملایین الھمسات الكلمات الصادقة والكدابة

 تشرخ صمت اللیل الممدود



 علي صدر الشط المھدود

 وتشق الصحرا القفرا الصلدة الصعبة

 فیةوتمد السكة الخا

 قدام ملایین الرجلین الحافیة

  ! یحیا الإنسان ..  تسقط قوانین الجغرافیا

 في عصر الحسابات المحسوبة

 في زمن الأحلام المكتوبة المسلوبة البھتانة

 في زمن البلدان المنھوبة

 حیث كل ما فكر فیھ الخلق بیتحول لدوایر أشكال أرقام

 وبیقدر فرد بقدرة قادر یتحكم في الأحلام

 والرزق المخنوق ..  زمن العلم الفائق في

ّون وش العالم  حیث یقدر فرد یل

 عینین القوانین   ویحط الملح ف ننّ 

 تثبت حفنة رز وعزة نفس

 وحب تراب الأرض الوطن الفقر الشعر الجوع الحلم

 أنھ ما زلنا في عصر الحوادیت

 التنین ..  الرخ ..  وأن الغولة السلعوة

  .. ملایینال ..  عاجز قدام الناس

 بیدق بكف ایدیھ المعروقة   عم الصدیق الصحصاح

  .. فوق ترابیزة النادي الخرسا

 وبینفض عن سنّھ الخمسین الستین

  .. وتعب السر ..   غیاب الابن البكر وشح الأرض   ھم



  .. ویقرا ..  وقلة عقل الناس الفقرا ویقرا

  ! سھول ..  ولسھ ...  ولسھ ...  وینھي القصة تملي یقول

   

 

 شعارات علي حیطان أكتوبر

 ١  

 

 بكف ایدي لمست ترابك الأزلي

 ملمس لحمك الإنسان ..  حسیت علي جلدي

 بكیت أملي ..  لـمّیت ضلوعي علي حلمي

  .. ومضغت مقھور رغیفي ولقمتي أحزان

 ...  

  .. وأنا باتنسم انسامك ..  كتمت ألمي

 غجریة   ولیالي ..  وبكیت رجال فلاحین

 وصعبة علیھ أحلامك    غریبة   اللیلفي 

  ... وبالنھار سكتك من قھري ملویة

 ....  

  .. لبست یا سینا توب الانتظار یاما

 حروفك دم ..  ونقشت بالخنجر علي قلبي

  .. ویتامي ..  وأحلام خضر ..  تواریخ وأسماء

  .. بتحلم ییجي یوم تتلم ..  وجراح قدیمة

 ....  



 كلھا آذان  .. كانت شطوطك بتنعس

  .. وعتاقھ كان اخرس ..  والموج صموت اللسان

 یرمي بعیونھ علي عیون موسي والفردان

  .. لكنھ لم ییأس ..  یبكي صحیح بالدموع

 ....  

 أعلي منھ الریح ..  وأنا صوتي كان عالي لكن

 أقوي مني الشعب ..  وف قلبي قوة ولكن

 امشي الخطاوي عسیرة اكمن قلبي جریح

  .. ع الطریق الصعب ..  البصیرة وھو صافي

 ٢  

  ..  أنا لوّعتني القصاید

 وكرھت قول الشعر ..  كرھت شكل الجراید

 یا قلبي لیھ النھاردة بیسكنك عصفور

 غیط أخضر بتتنطط   ولیھ كما فرخ

  .. وأنا راضع حلیب الحزن ..  وعایزني أغني

 غلاب   والطبع القدیم ..  والحوش مازال خالي

 الخطاوي في نبضي تنتفض وتثور ..  قال

 تخضر فیھ الغناوي

 نظرت حبر المطابع اللي كان كداب

 بالدم ..  قریت عناوینھ صاحیة ومكتوبین

 ٣  

 حرتنا بالدبابات الشط یا سینا



 داحنا ولاد الرجال الحراثین الغیطان

 شلنا البنادق وخُضنا البحر عدّینا

  .. صیادین مرجان ..  داحنا سیاد المراكب

 ھدمنا بایدینا جدران الأسي ف شطكو

 داحنا الرجال بنایین برج الحدید والسد

 وقرینا صعیب خطك ..  وكتبنا بالدم

  .. المجد ..  ع الصخور ..  ما ھو احنا برضھ ولاد اللي نقشوا

 ٤  

  .. ماشین علي استحیاء ..  العدو   أنا شفت أسري

 في الخطي حسرة ..  ذلیلة كانت صفوفھم

 الرمل كان خوفھموضلھم ع 

 لكني ما قدرتش اشمت یا صدیق فیھم

 ولا لقیت قدرة حتي أفرح أتبسّم

 كنت باتألم ..  أنا كنت مشغول بحزني

 في منطق الأشیاء ..  ساعات افكر بعقلي

 وساعات بقلبي الحزین النبض اتذكر

 والعسكر ..  بحر البقر والولاد الخضر

 والغریب عنتر ..  سلمان وناجي وحمیدة

 یم وفضل وسناءور

  .. وكتیر یا ناس من صحابي وأھلي

  .. بلا إبطاء ..  بلا رحمة ..  قتلوھم

 ٥  



 اسقطناكم من طائرات العدو

 سكّتنا یاما مدافع

 ودمعتي قریبة ..  أنا یاللي فرحي صعیب

 زغردت بالأغنیات

 غمام المدافع   وما بین

  ... حضنت بالقلب زرْقة سابع السماوات

 ....  

 لما شفت الناس ..  علیھ المواجع وھانت

 قالعین تیاب الإھانة

 والشوارع ..  كانوا ف زحام الترمایات

  ..  خفیف ع الأرض ..  خطوھم حساس

  ... كما الإخوات ..  یتساندوا ..  وبیسْندوا بعض

 ٦  

 ولا زي نیران الحرب تطھّر قلب وعقل الناس

 ولا زیھ صوت الشعب

ِّـي الجند توج   .. اسحم ..  یخلـ

 


